
ЗЁРДЁБЁЛДАРЁН ЦАУЛЁГЪУЗ ЛЁГ ЁМА ЛЁГЪУЗ КУЙ СЁХЕ ДУАРМЁ ЁНДИУД ФЁУУНЦЁ!..
Виссарион БЕЛИНСКИЙ (1811-1848), литературон критик: «Цёстисиндзи 
хузён мин ёнцё, гъёуа-нёгъёуайёй дёр сё фурцийнёй цъиллиппитё кёнун 
ка байдайуй, еци патриоттё, ёваст гъёртё сё хуёздёр хотухтё кёмён 
ёнцё, етё. Фал сёттун ибёл, тёрегъёддаг мёмё кёсунцё, ёнадё мин 
ёнцё ёвёлмас нецёбёл ёууёндгутё, еппард лёггёндтитё, астёуистёг 
кёмён нёййес, уёхён дзёгъёл хъеллаугёнгутё…»

НАМУСГИН 
ЁХСАРГЁРДТИ 
ЗЁЛЛАНГИ ЁНОСОН 
АЗЁЛД

Плити Исси туххёй нерёнгё 
бал ци берё аллихузон докумен-
талон ёма аййевадон уадзимистё 
финст ёрцудёй, уони ‘хсён зингё 
бунат ахёссуй Дзадтиати Тотурбе-
ги уацау «Ёхсаргёрдти зёлланг». 
Уомёй абони еу скъуддзаг ке му-
хур кёнён (4-5-аг фёрстёбёл), 
уомён нин ес зёрдёбёлдарён 
равгё – ёрёги сахар Сталин-
гради уиндгундёр рауёнтёй 
еуеми ёвёрд ёрцудёй Плий-
фурти бюст, – куд Сталингради 
тугъди ёнтёстгиндёр архайёг 
балхонтёй еуемён. Ёма мёнё 
абони ци скъуддзаг мухур кёнён 
Дзадтий-фурти уацауёй, уоми 
дёр дзубанди цёуй нё номдзуд 
ёмзёнхон ёма е ‘фсёддонти 
алёмёти ёхсардзийнади туххёй 
Сталингради тугъди рёстёг.

АДЁМИ ЁРДИГЁЙ НИМАЙУНДЗИЙНАДЁМЁ КА БЁЛЛУЙ, Е СЁ ФИЦЦАГИДЁР ЁХУЁДЁГ ГЪЁУАМА НИМАЙА!...

НОМДЗУД ТЕАТРАЛОН АРХАЙЁГ ЁМА ФИНСЁГ ТЕМИРАТИ ИЛАСИ ФУРТ ДАвИДИ РАЙГУРДБЁЛ ИСЁНХЁСТ ЁЙ СЁДЁ АНЗИ 

Цёгат Иристони адёмон артист, Уёрёсей 
Федераций аййевёдти ёскъуёлхт архай-
ёг, зундгонд режиссер, актер, драматург, 
тёлмацгёнёг, театрёртасёг, Уёрёсей 
финсгути ёма театралон архайгути Цё-
дести иуонг, Устур Фидибёстон тугъди ар-
хайёг Темирати Иласи фурт Давид райгур-
дёй 1924 анзи 15 августи Киристонгъёуи.
Ё исфёлдистадон цардвёндаг райдёд-
та 1941 анзи. Уёд ма Цёгат Иристони 
театралон училищей студент уогёй, Да-
вид иссёй Цёгат Иристони паддзахадон 
театри агъазгёнён хайади актер, кёций 
сценёбёл исаразта уёхён рольтё, куд 
Овод Войничи пьесё «Овод»-и, Незна-
мов – Островскийи «Ёвудёй фудгин»-и, 
Клавдио – Шекспири «Берё дзахъула не-
цёмёй», зёгъгё, уоми, Къоста – Хъусати 
Дмитрийи пьесё «Адёми фурт»-и.

Темирати Давид зундгонд адтёй куд ис-
курдиадёгин драматург дёр. Ниффин-
ста дёс пьесемёй фулдёр алли жанрти 
– «Мастесгутё», «Мухтар», «Фёндури 
кёун», «Фёдес», «Цёргёсти хонх», кё-
цитё иссёнцё драматургий Еугуруёрё-
сеуон конкурси лауреаттё.
Ё уадзимистё ’нцё устур патриотон, 
дзурдта си, фиццагидёр, куд ё райгурён 
зёнхи фурт. Фал еци-еу рёстёг адтён-
цё интернационалон - адёмти хёлард-
зийнади Давид уидта ё адёми культурон 
ирёзти фёрёзнё.
Куд театралон аййевади ёртасёг дёр, 
уотё Темирати Давид адтёй лёмбунёг 
ёма рёстдзийнадёбёл дзорёг. Е иса-
разта Ирон ёма Уруссаг театрти сцени 
дёснитёй берети хуёрзёнхёст  со-
рёттё, адтёй цёстуарзон критик. Ёма 

уонён иснивонд кодта ё царди фёстаг 
ёнзтё - 1993 анзи иссёй театралон 
скъола-студий разамонёг, 1996 анзи ба 
- нёуёг равзургё Дигорон паддзахадон 
драмон театри аййевадон разамонёг. 
Фёсевёди хёццё кусти раргом ёй Те-
мирати Давиди берёвёрсуг искурдиади 
еума фарс. Е син иссёй ёцёг ахургёнёг, 
гъомбёлгёнёг. 
Темирати Давид, ирон театралон аййе-
вади патриарх, кёци ё цёргёбонти ёд-
зёстхезёй фёллёггадё кодта театрён, 
Иристони культурён, ё уёлзёнхон цар-
дёй рахецён ёй 2007 анзи 2 феврали.

*  *  *
Абони Темирати Иласи фурт Давиди 
номерёнён мухур кёнён ёхе туххёй 
ёрмёг (3-аг фарсбёл), уёдта ё финст 
радзурд (6-7-аг фёрстёбёл).

зундгонд куд ёй, уотемёй цёгат иристони сёргълёууёг сергей меняйло 12 декабри телевизион комкоммё эфири дзуёппи-
тё лёвардта нё республики цёргути фарстатёбёл, кёцитё баст адтёнцё, абони цардиуаги адёмён уёлдай сагъёссагдёр ка 
ёй, еци уавёрти фёдбёл. ёма си кёцидёрти туххёй мадзали рёстёг бёлвурд дзуёппитё лёвёрд ёрцудёй, кёцидёртёмё 
фёстёдёр каст ёрцёудзёнёй. аци мадзали рёстёг ци дзубанди рауадёй, уой хёццё уё нё газети абониккон номери базонгё 
кёнуни равгё нин нё гёнёнтёмё гёсгё нё фёцёй. ёма бёлвурд ёрмёг мухур кёндзинан нё газети иннё номери.

«АДЁМЁН  СЁ  ЦАРДИУАГИ  ЕУГУР 
ФАРСТАТЁ  ДЁР  АХСГИАГ  ЁНЦЁ!..»

Ё АРФИАГ ФЁЛЛЁНТТЁ НИН ИМИСУЙНАГ ЁНЦЁ...

БАРАГГЕНИ БАРТЁ – ЁНХЁСТКЁНУЙНАГ!..
Уёрёсей Федераций Закъон 1993.12.02. 

№4468-1 «Медгъуддёгути оргёнти ёфсёд-
дон службёгёнгутё, Зингхуссунгёнгути 
паддзахадон службё, психотропон ёма 
наркотикон фёрёзнити зелдохмё цёстда-
рёг оргёнтё, уголовон ёнхёстгёнёг си-
стеми оргёнтё ёма уагёдёнттё, Уёрё-
сей Федераций национ гвардий федералон 
служби ёфсёдтё ёма сё бийнонтён пен-
си иснисан кёнуни туххёй»-и (идарддёр 
цубурёй амунд цёудзёнёй куд Закъон) 13 
статьямё гёсгё контракт бафинсуни бун-
дорбёл  ёфсёддон службёгёнгутён фе-
дардзурд лёвёрд цёуй, пенси иснисан кё-
нунён еумёйаг фёткёмё гёсгё 20 анзи 
ёма фулдёр служби фёсте уёгъдёгонд 
ку ’рцёуонцё, уёд. Пенси райсуни ёндёр 
бундорбёл нимад цёуй, 45 анзи ибёл ку 
исёнхёст уа, ё еумёйаг стаж 25 анзи уо-
гёй, уонёй ба 12,5 анземёй минкъийдёр 
ёфсёддон служби хёццё баст ку нё уа, 
уёд, фал гъёуама ёфсёддон служби кари 
кёронмё исхъёрта, уёгъдёгонд ёрцёуа 
кенё е ’нёнездзийнадё, кенё организаци-
он-штатон мадзёлттёмё гёсгё. 

Закъони 14 статьямё гёсгё, хъиамёт-
дзийнади ёнзти цёйбёрцё уонцё, уой ни-
майгёй пенсий бёрцё ’й:

1) 20 анзи – мизди 50 проценти ёма ма 
имё уой фёсте алли анз дёр ёфтуд цёуй 
3 проценти, ёцёг мизди 85 процентемёй 
фулдёр куд нё уа;

2) стаж 25 анзи ёма фулдёр ку уа, уо-
нёй 12,5 минкъийдёр ёфсёддон службё-

мё ку нё хауа, уёд мизди 50 проценти ёма 
уой фёсте алли еу анзён ёфтуд цёуй 1 
процент.

Хъиамётдзийнади ёнзтёмё гёсгё 
пенси фулдёргонд цёуй: ёфсади архай-
гёй инвалид ка иссёй, уонён (I къуари ин-
валидён – 300 проценти, II къуари инвали-
дён – 250 проценти, III къуари инвалидён 
– 175 проценти), уёдта еци рёстёг еумёй-
аг нез кёмё фёззиндтёй, иуонгцох кенё 
ёндёр цёйдёр фудёй ка фёссахъат ёй, 
уонён.

Закъони 19 статьяй бёлвурдгонд цё-
унцё, хъиамётдзийнади ёнзтёмё гёсгё 
пенси кёмён нёма ёнгъезуй ёма служби 
рёстёг инвалид ка иссёй, кенё уёгъдё-
гонд ёрцудёй ёртё мёйи фёстёдёр 
нё, кенё еци ёмгъудёй фёстёдёр, фал 
служби рёстёг цёф, контузи, сахъат кенё 
сёйгё ка баййафта, уони уавёртё (ёф-
сёддон цёфти I ёма II къуари инвалидтён 
– 85 проценти, III къуари – 50 проценти сё 
миздёй; I ёма II къуарён – 75 проценти, III 
къуарён – 40 проценти сё миздёй).

Ёфсёддон службёгёнгути рамёлёти 
(фёммарди) фёсте ё бийнонтён нисан-
гонд цёуй пенси, кёд службёгёнгёй, кенё 
уёгъдёгонд ку ёрцудёй, уёдёй ёртё 
мёйи фёстёдёр нё рамардёй (кенё еци 
ёмгъудёй фёстёдёр, фал служби рё-
стёг цёфтё, контузитё баййафта, кенё 
фённезгун ёй), уёдта уони нимёдзёй 
пенсиесгути бийнонтён пенси есуни рё-

стёг сё дарёг ку рамёла, кенё ин пенси 
лёвёрд, уорёд ку ’рцёуа, уомёй фондз 
анземёй фулдёр ку нё рацёуа, уёд (За-
къони 28 статья).

Закъони 51 статьямё гёсгё, ёфсёд-
дон службёгёнёгён (ё бийнонтён) пен-
си нисангонд цёмёй ёрцёуа, уой туххёй 
курдиадё бадёттун гъёуй бёлвурдгёнён 
гёгъёдити хёццё Уёрёсей Федераций 
гъёуайкёнуйнади министрадё, Уёрёсей 
Медгъуддёгути Министрадё, ёфхуёрдтё 
ёнхёстгёнёг федералон службё, тёр-
хондони пъиристёфти федералон служ-

бё, Уёрёсей Федераций ёдасдзийнади 
Федералон службё, Уёрёсей Федераций 
Генералон прокуратурё ёма Уёрёсей 
Федераций Слестгёнёг комитети пенсион 
оргёнтёмё. Еци гёгъёдитёмё ’ркасти 
ёмгъуд ёй уоми сё ку райсонцё, уомёй 
дёс боней дёргъи (уойбёрцё ёмгъуд фе-
даргонд ёй, фёстёдёр ма ци ёрмёгутё 
багъёуа, уонён дёр).

ХУБИАТИ Денис, 
Дзёуёгигъёуи гарнизони 

ёфсёддон прокурори ихёстё 
рёстёгмё ёнхёстгёнёг.

Стратегион нисанеуёги ракетон ёфсёдти Бон бёрёггонд цёудзёнёй 17 декабри. Нисангонд ёрцудёй, Уёрёсей Президент 2006 анзи 31 майи ци 
Указ рауагъта, уомё гёсгё.

Лев ТОЛСТОЙ (1828-1910), финсёг: «Амонди ахсгиагдёр ёууёлтёй еу ёй, адёй-
маг ёма ёрдзи ёмбастдзийнадё ихёлд ку нё цёуа, уёд е, гъома, цёрё игон 

арви бунмё, хори рохсмё, кёдзос уёлдёфи, ёмзёрдиуон уо зёнхи, зайёг-
хёлтти, цёрёгуодти хёццё…» Уёлдайдёр ба, ёвёдзи, еузёрдиуон гъёуама 

уай дё алфамбулай хеуонёй дёр ёма ёнёуой адёмёй дёр ка ес, уони хёццё.

ЁНЁМЁНГЁ ЁНХЁСТКЁНУЙНАГ ГЪУДДЁГУТЁ ЁМГЪУДТЁ ЁМА ГЁДЗИТЁ НЁ ЗОНУНЦЁ!..

ЁФСЁДДОН СЛУЖБЁГЁНГУТЁН ПЕНСИТЁ НИСАН КЁНУНИ УАвЁРТИ ЁМА ФЁТКИТИ ФЁДБЁЛ ЁФСЁДДОН ПРОКУРАТУРЁ АМОНУЙ…

СТАНь ЗАщИТНИКОМ ОТЕчЕСТвА!..

АЛЛИ КУСТЁН ДЁР – 
УАГЁ ЁМА ФЁТКЁ!..

Цёгат Иристони Сёргълёууёг 
сергей меняйлой разамундёй ци алликъ-
уёреуон аппаратон ёмбурдтё арёзт ёр-
цёуй, уонёми аллихатт дёр каст ёрцёуй 
рёстёги уавёртёмё гёсгё ёнёмёнгё 
райаразуйнаг фарстатёмё. Мёнё айраз-
мё ци кезуй ёмбурд адтёй, уоми бабёй, 
куд иннё хёттити дёр, уотё ёрдзубанди 
кодтонцё нё республики санитарон уа-
вёрбёл. Цёрёнуатон-коммуналон хёд-
заради, артаг ёма энергетики министр 
тамати майрёни радзубанди адтёй, цё-
рён ёма ёндёр рауёнтёй бугътё рала-
суни ихёс ёнхёст кёнун ёхемё ка рай-

ста, еци  регоператорти архайди фёдбёл. 
Уомёй уёлдай ма куд загъта, уотемёй 
коммуналон хёдзаради службитё зуймон 
бёнтти косунмё цёттё ’нцё. 

Аци фарстатё уёлдай ахсгиаг ке ’нцё 
нё цардиуаги, е бёлвурд ёй нё еугуре-
мён дёр. Уёлдай сагъёссаг ба исунцё 
фёлладуадзён бёнтти, хъёбёрдёр 
ба бёрёгбёнтти рёстёг. Ёма Сергей 
Меняйло хумётёги нё бафёдзахста ми-
нистрён, цёмёй 25 декабрёй сауёнгё 
Нёуёг анзи фёлладуадзён бёнтти уён-
гё уёлдай лёмбунёгдёр нё республики 
санитарон уавёрмё цёстдаруни мадзёлт-

тё никки ахедгёдёр хузи арёзт цёуонцё. 
– Бугъи буни цёмёй ма фёууён, уой 

туххёй рагацау регоператорти хёццё уё 
кусти фёткё исаразетё. Бауолёфун алке-
дёр фёндуй, фал уё зёрдёбёл даретё 
санитарон фарстатё ёнёмёнгё ёнхёст 
кёнуйнаг ке ’нцё, уой. Уомёй уёлдай, 
нёуёг анзи национ проекттё ёма паддза-
хадон программити бундорбёл ци куститё 
ёнхёст кёндзинайтё, е дёр нерёнгё 
бёлвурд ёма федаргонд ке нёма ’рцу-
дёй, е дёр уи иронх ма уёд.

Ёмбурди ма радзубанди кодта 
«Роспотребнадзор»-и цёгатиристой-
наг управлений разамонёг тибилти 
александр, ёма е куд фегъосун кодта, 
уотемёй хуёцгё незтё, грипп ёма коро-
навируси фёззинд Цёгат Иристони, цёй-
бёрцё ун ёнгъезуй, тёссаг цёйбёрцёй 
нёй, уомёй уёлдёр не ’схизтёй. Абони 
уёнгё гриппёй сёйёг адёми еунёг цау 
дёр бёрёггонд не ’рцудёй, фал коронави-
русёй ка фёссёйгё ’й, уёхён адёймёгу-
ти нимёдзё ба ёй фараст ёма дууинсёй. 

Нё республики ёнёнездзийнадё 
гъёуайкёнуйнади министр тебиати 
сосланён ба ё радзубанди адтёй Тагъд 
агъази станций куст фёййахедгёдёр кё-
нуни фёдбёл анзи дёргъи министрадён 
ци бантёстёй, уой туххёй. Тебий-фурт куд 
загъта, уотемёй абони аци медицинон къа-
бази косуй тагъд агъази ёхсёз ёма ёртин-
сёй бригади. Министрадё ма исамал кодта 
тауёггури дёс ёма ёртинсёй редуктори, 
балхёдтонцё гъёугё ефтонггёрзтё дёр. 

– Национ проекти бундорбёл нё 
республики алли районти байгон кодтан 
афтекти 82 пункти, анзи кёронмё ма ник-
кидёр дууё искосдзёнёй, аци къуёре 
исараздзинан ёмбурд ёма исбёлвурд 
кёндзинан нёуёг анзи кусти пълан дёр, – 
загъта министр. 

Нё республики бюджети фёрёз-
нитё национ проекттё ёма паддзаха-
дон программитёбёл харзгонд куд цу-

дёнцё, уёдта адёмён декабри мизд 
бафедуни туххёй адтёй ё радзубанди  
финансти министри хуёдёййевёг оксанё 
каровайён. Сергей Меняйло ин бафёд-
захста, цёмёй байархайуонцё ёма адё-
мён ёнёкъулумпитёй фист ёрцёуа сё 
декабри мизд. 

Ёмбурди ма дзубанди цудёй арёзта-
дон объекттё ёма культурон уодварнон 
рауёнти уавёрбёл дёр. Объекти арёзта-
дё ёма цалцёги ёмгъудтё бёрёг ёнцё. 
Уой туххёй Сергей Меняйло бафёдзахста, 
анзи кёронмё ёмгъуд кёмён адтёй, 
уони ёвёстеуатёй фёуун, иннети ба нёу-
ёг анзи пъланмё бахёссун. 

Нузали аргъауён нё историй XII ёно-
си культурон-историон хёзнати зингёдёр 
ёма гъёуайкёнуйнагдёр объект ёй. Ёма 
си кёд цалдёр анзи размё цалцёггёнён 
куститё цудёнцё, уёддёр абони ё уавёр 
нивёбёл нёй. Цёгат Иристони культурон 
объекттё ёма историон циртдзёвёнтё 
гъёуай кёнуни Комитетён Сергей Меняй-
ло бафёдзахста аци фарстамё лёмбунёг 
ёркёсун, архиепископи хёццё бадзурд 
бафинсун ёма цалцёггёнён кустити тух-
хёй хёрзтён гъёугё гёгъёдитё бацёт-
тё кёнун. 

Аппаратон ёмбурди сёрмагондёй 
дзубанди цудёй, сабийтён Нёуёг анзи 
бёрёгбон зёрдёмёдзёугёй исаразуни 
фёдбёл. Уой туххёй Сергей Меняйло 
загъта: 

– Нё республики еугур сувёллёнт-
тён дёр Метин Дада ёма Метин Кизги 
нёуёганзон лёвёрттё ракёнунбёл бай-
архайун гъёуй. Фиццагидёр, сёрмагонд 
ёфсёддон операций ка фёммард ёй 
ёма иннё архайгути, ёвёрёз бийнонтё 
ёма седзёр хёдзёртти сувёллёнттёй 
еунёг дёр иронхуати куд нё байзайа, 
уотё. Уомёй уёлдай син гъёуй бацёттё 
кёнун аллихузон цёмёдесаг мадзёлттё 
заз бёласи рази. Гъёууонхёдзарадон ар-
мукъатён ба бунёттё исбёлвурд кёнун.

1 800 000
210 000

Терки облёсти журналистон къабази тёккё искурдиадёгиндёр архайгутёй еу, Ильин Георгий Николайи фрутирайгурдбёл аци анз исёнхёст ёй 
дёс ёма ёхсёзинсёй анзи (1894-1919).

Давид (галеуёрдигёй) ё мадё ёма е ’нсувёри хёццё. иристони разагъди лёгтё ужегати солтан, хугати геор ёма темирати Давид.

Темирати Давид… Ка ’й зонуй, 
кёци ёнос бабёй нин ратдзё-
нёй дуккаг уёхён ёрдхуёрё-
ни, ё берёвёрсуг искурдиадё 
адёймаги деси ка ёфтауа, ис-
фёлдистади алли къабёзти 
ё профессионалон архайдёй 
нёмё устур цёмёдесдзийнадё 
ка игурун кёна, ё рёсугъд гъё-
лёсиуагёмё игъосунёй кёмён 
не ’фсёдён, нё литературё 
ёма драматургий сугъзёрий-
нё хёзнадонёмё устур хунё 
ка бахёсса, е ’нёнцойнё царди 
дёргъи ёхсёнадон бёрнон ку-
стити хъёппёресгинёй адёми 
хуарздзийнадён ка архайа, еу-
загъдёй, адёмён уарзон фурт 
Темирати Давиди хузён кустуар-
зон ёма цардбёллон адёймаги. 
Е нё адёмён ци берё хуёрзти 
бацудёй, уони нимайун ку рай-
дайён, уёд нё радзубанди хъё-
бёр ниддаргъ уодзёнёй. Хумё-
тёги ёй нё исцитгин кодтонцё 
Республикё Цёгат Иристон-Ала-
ний адёмон артисти, Уёрёсей 
Федераций аййевёдти ёскъу-
ёлхт архайёги кадгин нёмттёй. 
Мадта айдагъ театралон архайди 
нё, фал ма ин литературон ис-
фёлдистади дёр берё бантё-
стёй, финста зёрдёмёдзёугё 
радзурдтё, уацаутё, ё пьеси-
тёмё гёсгё ёвёрд цудёнцё 
спектакльтё профессионалон 
театрти сценитёбёл. Адтёй Уё-
рёсей Федераций финсгути Цё-
деси иуонг.

Устур байвёрён бахаста 
адёмон исфёлдистади райрёз-
ти гъуддагмё, еудадзуг ё гъос 
лёмбунёг дардта республики 
хехъёппёресадон къуёрттё 
ёма хуёдахур артисттёмё.

Республики зин иссерён ёй 
уёхён хехъёппёресадон къуар 
ёма еугай архайгутё, ё профес-
сионалон агъази хай кёбёл нё 
фёззиндтёй – райдайгё финсгу-
тён сё фиццаг къахдзёфти рё-

стёг лёмбунёг ёма цёстуарзон 
унаффёй фёййагъаз кёнидё, 
хуёдахур драмон къуёрттён сё 
тухтё ёма ёвналёнтёмё гёс-
гё пьеситё равзаридё… Ёз уой 
нё гъуди кёнун, ёма цийфён-
ди бёрнон бунётти, сауёнгё 
нё республики культури мини-
стри хуёдёййевёгёй ку куста, 
цийфёнди нёхъёртон ку уидё 
рёстёгёй, уёддёр е некёд 
фёттиллеф кодта: «Нё мё ев-
дёлуй...», кенё ба «Нёфёразгё 
дён...», зёгъгё. Ёнёзийнадёй 
фёрраст уидё районтёмё, ай-
дагъ игъустгонд адёмон театрти 
премьеритёмё нё, фал ё фиц-
цаг къахдзёфтё ка кодта, еци 
драмон къуёртти еуактон пьеси-
ти равдиститёмё дёр ёма уо-
нёбёл дёр ё еци фёззиндёй 
нифси базуртё равзурун кёни-
дё. Давиди феппайуйнёгтёмё 
байгъосгёй, разёнгарддёрёй 
сёхебёл архайдтонцё.

Номёй-номмё зудта хуё-
дахур артистти. Ка ’й зонуй, еци 
ёнзти уомён исёвзурстёй ё 
реуи ё рагон бёллец– Дигорон 
профессионалон драмон театр 
исаразун.

Федарёй мё бон уотё зёгъ-
ун ёй, ёма нё литературё ёма 
драматурги ёнё Темирати Да-
види номёй, ёнё уой базургин 
исфёлдистадёй абони хузён 
ёнхёст нё исфедудтайдё. Уо-
мён ёма Давид адтёй ёма або-
ни дёр ёй ё федар ёма ёносон 
астёуккаг цёгиндзитёй еу, ё 
кадёхёсгутёй, ё курухонтёй, 
нё хуёздёр финсгутёй. Иристо-
ни театрдзаутёй ка нё бауарзта 
ёма ма сё абони дёр ё зёр-
дёбёл даруй Темирати Давиди 
финст пьеситёмё гёсгё ёвёрд 
спектакльтё «Мухтар», «Мастес-
гутё», «Скала Вано», «Спартак» 
ёма иннети. Ё рёстёги Давид 
ёнтёстгинёй каст фёцёй Мё-
скуй А.В. Луначарскийи номбёл 
театралон институт ёма Уёл-
дёр литературон къурситё.

Абони федарёй зёгъён 
ес, Темирати Давиди исфёлди-
стадон ёскъуёлхтдзийнёдтё 
хъёбёр берё ’нцё, фал дессаг 
сё нимёдзё нёй, сёйрагдёр е 
ёй, ёма етё ёносон къёдзёхти 
хузён нё аййевади анзфинсти-
ти байзадёнцё ирд ёвдесён-
тёй. Зёгъён ес уой дёр, ёма 

еци къёдзёхтён сё тёккё 
бёрзонддёр ёма уиндгундёр 
– Дигорон паддзахадон драмон 
театр, кёци Иристони зёнхёбёл 
райгурдёй Темирати Давиди 
хъёппёресёй, уой ёвёллайгё 
архайди фёрци. Ци уоди устур 
хъаурё ’й багъудёй, ци берё 
хъиамёттё фёккодта, ци берё 
хъортё басёттун ин бантёстёй 
еци гъуддагбёл тох кёнгёй, етё 
сёрмагонд хабари аккаг ёнцё. 
Фал сёйрагдёр е ёй, ёма ин 
ё къохи бафтудёй, уойбёрцё 
ке сёрбёлтау фёттох кодта, ё 
царди сёйрагдёр гъуддагён ке 
иснивонд кодта, еци нисан – Диго-
рон театр райгурдёй, ёма  иннё 
профессионалон театрти хёццё 
ёнтёстгинёй архайун байдёд-
та, райгъустёй си зёрдёмёгъ-
аргё, фёлмён, фал тухгин ён-
къарёнтё маддёлон дигорон 
ёвзаг, искурдиадёгин артисттё 
нин нё зёрдитё барохс кёниу-
онцё сё дессаги аййевадёй.

Беретё гъуди кёнунцё еци 
бон – 1996 анзи 10 ноябри Ху-
ёнхон аграрон университети 
галауани Дигорон драмон теа-
три коллективён кадгин уавёри 
лёвёрд ёрцудёй РЦИ-Аланий 
паддзахадон театри статус. Уоми 
республики культури министр Уа-
тати Бимболат (дзенети бадёд) 
уотё загъта: 

– Министри бунати кёдёй 
косун, уёдёй абони уёнгё, 
кёд ёгириддёр хуарзёй неци 
исаразтон, уёддёр ескёд сё-
рустурёй зёгъдзёнён, мё рё-
стёги ёвёрд ке ’рцудёй бундор 
Дигорон паддзахадон драмон 
театрён.

*   *  *  
Зёгъун гъёуй уой дёр, ёма 

Дигорон театрёй уёлдай, идард, 
зинцёуён хуёнхаг гъёутёмё 
нё иннё профессионалон теат-
ртёй неке ма бахъёртидё.

Ами мё ёрхёссун фёндуй 
еу ирд дёнцёг. Цёветтонгё, 
Ирёфи райони хуёнхаг гъёу 
Дзинагъай цёргутён сё клуби 
равдистонцё Хёмицати Цёрайи 
пьесёмё гёсгё ёвёрд комеди 
«Дууё уосгори» ёма Тебиати 
Мурзи пьесёмё гёсгё ёвёрд 
спектакль сувёллёнттён «Секъ-
инати сайтан». 

Хуёнхбёсти театрдзаутё 
сёмё хъёбёр цёмёдесёй 

кастёнцё, уёлдайдёр ба – ра-
цёргё адём. Еуафони ба дин 
Темирати Давид ку фёккомком-
мё уидё зали ка бадтёй, еци 
уоститёй еуемё ёма ё десён 
кёрон нёбал адтёй – силгойма-
ги ростёбёл цёстисугтё гёр-
гёрёй ёзгъалдёнцё. Гъуддаг 
цёй медёгё ’й, уой, ёвёдзи, 
ёнхёст нё балёдёргёй, Давид 
имё ёхе ёргубур кодта ёма ’й 
рафарста: 

– Бахатир кёнё, нё мади 
хай, сё архайд дё зёрдёмё нё 
цёуй ёма уобёл кёуис?..

– Нё! Дё рунтё бахуёрон! 
Етё цийни цёстисугтё ’нцё! Не-
кёд ми баруагёс адтайдё, ёма 
мё маддёлон ёвзагбёл дзоргё 
фегъосдзёнён уёлё уёхён ис-
курдиадёгин, рёсугъд артистти 
зёрдёмёгъаргё цъухи дзурд, 
– дзуапп ин равардта силгоймаг. 

Темирати Давид адтёй, 
мёнё ёгириддёр, цийфёнди 
уавёрти дёр ёнцад бадун ка 
нё фёразта, ести хуарз исара-
зунбёл ёдёхсёвё-ёдёбонё 
ка архайдта, уёхён адёймаг. 
Ёнзтё ибёл сё уёзё ку ёру-
агътонцё, уёззау нез ёй гъигё 
дарун ку райдёдта, уёддёр е 
’мцёдесонти ёмрёнгъё фудё-
бон кодта...

*  *  * 
Темирати Давиди имисгёй, 

ё цардвёндаги хабёрттё уомё 
гёсгё имисуйнаг ёнцё, ёма, 
нё адёмён берё хуёрзти ка 
бацудёй, дзиллити пайдайён 
арфиаг гъуддёгутёбёл архай-
гёй, берё кёмён бантёстёй 
ёма абони не ’хсён ка нёбал 
ёй, уони рохс нёмттё гъёуама 
иронх ма уонцё, уодёгасёй сё 
цард куд кадгинёй аразтонцё, 
уотё цитгинёй син гъёуама 
сё намус бёрзёндти хёссён. 
Уони нецибал гъёуй – е мах, 
абони уодёгёсти, гъёуй, цё-
мёй уони цардиуаги федауцё, 
сё уоди кёдзосдзийнадё ёма 
ёновуддзийнадё уонцё махён 
дёнцё, фёнзён сё. Цёмёй ни 
алкедёр тундза нё адёми хуар-
здзийнёдтё никки фёффулдёр 
кёнунмё, цёмёй уони хузён 
мах дёр архайён нё фёстаг-
гёнттён уёхён бундор исара-
зун ёма сё бон уа сёхе хъаури, 
зундирахасти фёрци сё идард-
дёри цард раст ёма федауцёй, 

айдагъ сёхе пайдайён нё, фал 
нё адёми карнёбёл гъудигён-
гёй аразонцё. Нё адёми хуёз-
дёр хъёболтёй ё цардиуагё 
уотемёй ка аразта, уонёй адтёй 
Темирати Давид дёр, ёма ’й 
уомё гёсгё ба абони нё еугур 
Иристон дёр имисунцё арфиаг 
ёнкъарёнтёй.

* * *
РЕДАКЦИЙЁЙ. Гёбути 

Зойё аци уац ку ниффинста, 
уёд Дигорон паддзахадон 
драмон театр ёцёгёйдёр 
дессаги цардгъон адтёй. Або-
ни ба, гъулёггагён, ё карнё 
бустёги ёбёрёг ёй… Ци ёд-
зёллаг уавёри равзурдёй ке-
дёр фудвёндитёй, уобёл ба-
тухсёг ба нёййес, ёвёгёсёй 
нур кёдёй ардёмё изайуй…

ГЁБУТИ
Зойё,
Уёрёсей ёма 
Цёгат Иристони 
культури 
ёскъуёлхт 
архайёг

НЁ АУРСТА Ё ЦАРДБЁЛЛОН ЗЁРДЁБЁЛ, Ё ХЪАУРИТЁБЁЛ

БАСКАТИ Урузмёг, актер, журналист: «Уотё рауадёй, ёма 1968 анзи Мё-
скуй Щукини номбёл училище каст фёууогёй, косун райдёдтон нёхемё, 
Ирон драмон театри. Давид уёд культури министради куста ёма нё теа-
три спектакльтёмё ахид цудёй. Ку мё фёууинидё, уёд мёбёл хъёбёр ба-
цийнё кёнидё... Гъе уёхён цёстуарзон лёгёй зудтон Темирати Давиди…» 

темирати Давид Дигорон 
театри софокли пьесёмё 
гёсгё ёвёрд спектакли 
«антигонё»-йи паддзах кре-
они роли.

ПЛИТИ Иссё: «Сурх Ёфсади агъазиауёй-агъазиаудёр уёлахез нё бёсти хонсари, 
бёлвурддёрёй ба Дони ёма Волги иссёй Дуккаг дуйнеуон тугъди тёккё устур-

дёр тугъдон-политикон цау. Сурх Ёфсад, хонсари фашистон Германий ёма ё 
хъозёнтти тёккё  ёвзаргёдёр ёфсёдтё ниддёрён кёнгёй, ёрёвардта федар 

райдайён куд Устур Фидибёстон тугъди, уотё ёнёгъёнёй дуйнеуон тугъди 

«6-я армия временно окру-
жена русскими… Армия мо-
жет поверить мне, что я сде-
лаю все от меня зависящее 
для ее снабжения и своевре-
менного деблокирования. Я 
знаю храбрую 6-ю армию и ее 
командующего и уверен, что 
она выполнит свой долг. 

Адольф Гитлер».
Дуйней ка некёдма арёзт 

ёрцудёй, еци устур дессаги 
операций фиццаг хай – немуцаг 
ёфсёдти фронт Сталингради 
рази ё астёубёл рахаун кёнун, 
ёма сёбёл уотемёй ёртего-
лё уни пълан исёнхёст ёй: 
ёртеголё дуар ёрёхгёдтон-
цё советон дууё фронтей раз-
загдёр хёйттё. Тёккё разёй 
ёмпурстонцё цёгатёрдигёй 
нё танкити 4-аг ёма кавалерий 
3-аг гвардион корпустё фестёг 
ёфсёдти агъазёй, хонсарёр-
дигёй ба тундзтёй нё 4-аг ме-
ханизацигонд корпус.

Дони уёллаг фарсмё 24 
ноябри 1942 анзи пурхёнтё-
гондёй тард ёрцудёй знаги 
11-аг ёфсёддон корпус. Сове-
тон ёма Калачи районти бай-
еу ёнцё, кёрёдзей къохтё 
райстонцё Сурх Ёфсади дууё 
фронтей раззагдёр ёфсёддон 
хёйтти тугъдонтё. Уотемёй 
Гитлери дууё ёма инсёй ди-
визий, уёдта ма ё 6-аг будуй-
рон 160 хаййи ёма 4-аг танкон 
ёфсёдти хецён хёйттё дёр 
Сталинградбёл тохгёнёг Сурх 
Ёфсад батардта ёртеголи. Уор-
дёмё тард ка не ’рцудёй знаги 
ёфсёдтёй, етё ба пурхёгонд 
цудёнцё цёугёдёнттё Волгё 
ёма Дони астёу итигъд будур-
ти. «Еу ёртеголи – 22 дивизий! 
Е дин ёртеголё!» –  сё фурций-
нёй дестё кодтонцё Сталин-
гради тохгёнёг бёгъатёртё. 
Нё тугъдтонтё Гитлери айуан-
гёнгёй, уотё фёнзтонцё: «По-
терял я колечко под Сталингра-
дом, а в колечке том – двадцать 
две дивизии…»

Афонё адтёй, бёхгин 
гвардий корпус аци операций 

ци нёдтёбёл рацудёй ёма ё 
ихёстё куд ёнхёст кодта, уо-
бёл ёрдзубанди кёнун. Уотё 
фёндадтёй Сурх Ёфсади 
Генералон штабёй корпусмё 
гъосдаруни туххёй ёрвист афи-
церти дёр.

Уолёфуни рёстёг корпуси 
командир ё штабмё изёригон 
ёрбамбурд кодта дивизити ко-
мандирти ёма оперативон куст-
гёнёг афицерти. Еугурёйдёр 
адтёнцё фёллад ёма ёнё-
хуссёг, фал зёрдрохс сё тугъ-
дон ёскъуёлхтдзийнёдтёй.

Плий-фурт фиццаг дзурди 
барё равардта Генштабёй ёр-
вист афицерён. Болкъон П.И. 
Крикунов ё дзубанди райдёдта 
уотё:

– Мё хестёртё  мин баба-
рё кодтонцё сё номёй сума-
хён зёрдиаг арфё ракёнун уё 
ёведуйгё уёлахездзийнёдти 
туххёй. Ёма хъёбёр ёхцёуё-
нёй ёнхёст кёнун мё хестёр-
ти фёдзёхст… Генералон штаб 
уё гвардион корпуси Сталин-
градбёл тугъдтити архайдён 
искодта мёнё ауёхён аргъ: 
«Бёхгин ёфсади 3-аг гвардион 
корпус район Голубинскийи – Б. 
Набатов – Евлампиевскийи ке 
байста, уёдта 4-аг танкон корпу-
си хёйттё сахар Калачи ке ёр-
федар ёнцё, е ’знаги сталин-
градаг къуари фёххецён кодта, 
Сталингради нигулён ёрдигёй 
ка тох кодта, знаги еци ёфса-
дёй ёма еци гъуддаг адтёй 
ё ахедундзийнадёмё гёсгё 
Паулюси къуарбёл оперативон 
ёртухсти кёрон».

Фёстаг загъд «завершени-
ем окружения группы Паулюса» 
болкъон бакастёй уёлдай зёр-
диагдёрёй, уёдта ё цёстингас 
рахаста командиртёбёл ёма, 
сё цёсгёнттё цийнёдзийна-
дёй куд ниррохс ёнцё, уой 
ёрёстёфгёй, уёд никки игъ-
ёлдзёгдёрёй загъта:

– Сталинградбёл ёверхъау 
ёма зёнхёбёл ка некёдма 
’рцудёй, уёхён тохи уё гвар-
дион корпус, Иссё Александри 

фурт, кадё ёма намуси ём-
пурсён нёдтёбёл дёс суткей 
дёргъи рацудёй 270 киломе-
три 21-аг ёфсади разёй, уёд-
та бабёй танкон 5-аг ёфсади 
рёнгъити. Сумах разёй сумах 
хузён ёскъуёлхтдзийнадё 
ескёд еске равдиста, уёхён ха-
бар ёз некёд фегъустон, ёма 
уогё дёр кавалерий нёййес 
уёхён ёфсёддон еугонд, аци 
операций хузёнёй ёхе сумах-
бёл ка рабара. 

Райсетё уё хестёртёй, 
Иссё Александри фурт ёма 
дё тохи ёмбёлттё, зёрдиаг 
арфё! – болкъон федар ёрёл-
хъивта комкори къох. Командир-
тё исистадёнцё ёма ёрёмд-
зёгъд кодтонцё: ёхцёуён син 
куд нё адтайдё уёхён арфитё 
фегъосун! 

– Арфё дин кёнун, ём-
бал болкъон! – дзуапп равард-
та Плий-фурт, фал ё къёсхур 
цёсгон уомён иннети хузён 
цийнёхуз нё адтёй. Цёмён-
нё, уой лёдёрдтёнцё ё 
тугъдон ёмбёлттё: цийфёнди 
агъазиау ёскъуёлхтдзийнади 
фёсте дёр комкор ё еугёнд-
зон хузё не ’ййивта, уёдта не 
’вдиста ё цийнё дёр, уёлдай 
игъёлдзёгдёр нё фёууидё 

– уоййасёбёл хебёлхуёцгё 
разиннидё. Уотё зёгъидё: 
«Хуёздёр ёма фулдёр бакё-
нуни фадуат нин адтёй…» Нур 
дёр зёгъуй: 

– Гъуддаг арфитёмё кёд 
ёрцудёй, ёмбёлттё, уёд ма 
уин ёз дёр бакёсон еу доку-
мент, – ёма ё планшетёй иси-
ста дудагъгонд гёгъёдий сифё, 
райдёдта ёй кёсун: «Поздрав-
ляем Вас и всех бойцов, коман-
диров и политработников Ваше-
го гвардейского соединения с 
успешным выполнением боевых 
задач по разгрому немецко-фа-
шистских оккупантов.

Отличаясь стремительно-
стью и маневренностью, муже-
ством и отвагой, личный состав 
ваших частей одним из первых 

обрушился на фашистских за-
хватчиков и нанес при этом про-
тивнику сокрушительный удар. 
Вы идете вперед, мужественно 
преодолевая упорное сопро-
тивление, перемалывая живую 
силу и технику врага… Ваше 
успешное наступление, направ-
ленное на разгром противника 
под Сталинградом, еще больше 
воодушевляет личный состав на 
дальнейшие подвиги. Вперед, к 
новым боевым успехам на пол-
ный разгром немецко-фашист-
ских оккупантов!..

Военный совет фронта».
Плий-фурт, еуминкъий нигъ-

гъос ёй, уёдта игъёлдзёгдё-
рёй загъта: 

– Сёрмагонд арфи радио-
граммё нёмё ёрёрвиста 
фронти командёгёнёг К.К. Ро-
коссовский дёр. 

Командиртё ёрёмдзёгъд 
кодтонцё ёмхузон зёрдиагёй 
сё рагон лимёни арфи загъ-
дбёл.

Генштаби минёвар бака-
стёй Исси фёллад къёсхур 
цёсгонмё, ёма барё ракурдта 
ё дзубанди кёронмё фёууни 
туххёй. Комкори нё фёндад-
тёй аци ёмбурд дёргъвётий-

нё кёнун, ка рахецён ёй, еци 
тугъдон операцитёбёл нур-
тёккё дзорун, ёма е фёббё-
рёг ёй ё цёсгонбёл. Фал хе-
стёртёй корпусмё минёвари 
дзубанди ёрдёгбёл раскъуд-
тайдё, е дёр имё аййев нё 
фёккастёй.

– Игъосун дёмё, ёмбал 
болкъон, – загъта Иссё ёма 
ёрбадтёй ё бунати.

– Тохгёнёг Сурх Ёфсади 
сёйрагдёр бёлдё исёнхёст 
ёй уёлахезонёй, – дзурдта 
болкъон. – Ёз мё доклади хъё-
бёр ёхцёуёнёй финсун Ген-
штаби хецаумё; гвардион ёр-
тиккаг кавкорпус ё кадгин ихёс 
исёнхёст кодта хуарз – тохгё-
нёг 21-аг ёфсади разёй танкон 
4-аг корпуси хёццё ёмпурсгёй, 
фёстаг еуёндёс боней дёргъи 
вазуггин тугъдон операцитё 
ёнтёстгинёй ёнхёст кёнгёй, 
исуёгъдё кодта берё гъёутё. 
Уони хёццё знаги федаргонд 
бунёттё: Цимловский, Плато-
нов, Власов, Уёллаг Бузиновка, 
Евлампиевский, Стырнабатов-
ский, Осиповка, Малоголубая, 
Голубинский ёма берё ёндёр 
гъёутё, байахёста Дони сёрти 
рахезён бунёттё, уёдта тан-
кон 4-аг корпуси раззаг хёйтти 
хёццё байеу ёнцё хонсарёр-
дигёй ёмпурсёг Сталингради 
фронти ёфсёдти хёццё сахар 
Калачи райони, уотемёй зна-
ги 6-аг ёфсад ахёст ёрцудёй 
Сталингради ёртеголи.

Кавалерион корпус инёлар 
Плий-фурти разамундёй размё 
ёдёрсгё ёмпурста ёма пурхё 
кодта знаги федёрттё, дёрён 
ин кодта ё резервтё ёма штаб-
тё, знаги ёфсёдти бафтудта 
мёлётдзаг тасдзийнади, ё 
сёйрагдёр хъауритё ин ёздах-
та ёхердёмё, уотемёй искодта 
фадуёттё танкон корпус ёма 
фестёг ёфсади дивизитён раз-
мё ёнё уоййасёбёл агъазиау 
къулумпитёй ёмпурсунён.

Плий-фуртён еци дзубан-
димё гёсгё бабёй нёуёгёй 
ё цёститёбёл рауадёнцё 
размёмпурсти цаутё. Голубин-
скийи ёма Малогубайи райони 
знаг гъавта кавкорпуси тумугъ-
ёй-тумугъдёр ёмпурст бау-
орамунбёл ёма ин ё нихмё 
еци-еу рёстёг рагёлста ё фе-
стёг ёфсёдти, сёдё танки сё 
разёй ёмпурстонцё, уотемёй. 
Сёдё танки контратаки цудён-
цё бёхгин полкти нихмё. Е ён-
цон бауорамён ёма басёттён 
тухё нё адтёй!.. Фал комкор 
нё фёкъкъех ёй: знаги них-
мё ёрёвардта ё кавполктёй 
ёртё ёрфестёггондёй, уёдта 
еугур артиллери ёма миномет-
ти. Ёхуёдёг корпуси сёйраг 
тухтё разилдта ёмпурсёг знаги 
фёрсёрдигёй ниррёуегъунмё 
ёма бардзурд равардта: «Пар-
хоменко ёма Котовскийи тугъ-
дон турусатё бёрзонд исесетё 
уё сёрмё тохи будури ёма мё 
фёсте ёмпурсетё бёхтёбёл 
атаки!..»

Иссё ёрбадтёй ё бёрзонд 
бёхбёл, кёрддзёмёй фелва-
ста е ’ндон ёхсаргард ёма ’й 

ИНЁЛАРЁН ЗЁРДЁБЁЛДАРЁН – АЛЁМЁТИ БЁХ!..

уавёр цёхгёр фендёрхузон кёнунён ёма хъёбёр исбёрзонд кодта Советон 
Цёдеси цитгиндзийнадё ёнёгъёнё дуйней дёр. Нё еци разагъди уёлахез зингё 
фёрразёнгарддёр кодта дуйней еугур антифашистон тухтё дёр ёма хъёбёр 
фёббёрёг ёй хуёрзёрдёмё дуйней адёмти иссёребарё уни сёрбёлтау ёз-
мёлдбёл, уёлдайдёр ба, фашистон цулухъи буни ка гъезёмарё кодта, уони…»

бёрзонд исиста ё сёрмё, уо-
темёй базмёлун кодта ё бёхи 
ёма ё полкти разёй рампурста 
знагбёл фёрсёрдигёй атаки. 
Ёмпурсёг знёгтё сё тохёнд-
заумёуттё исаразтонцё зёйи 
тумугъи хузён ёмпурсёг бёх-
гинти нихмё, тугъди будури 
сёрмё ёзнёт денгизи бёрцити 
хузён бадтёй знаги дзармад-
занти ёма минометти зинги хъу-
ёцё, уёлдёфи ехуарёгау тах-
тёнцё нёмгутё ёма тёвдё 
ёфсёйнаги ёсхъезтё… Фал 
кавалеристтёй фёстёмё неке 
кастёй, фудголи цёхёрён ё 
сёрёй неке кувта – сё еугур-
дёр фёнзтонцё сё разёй ём-
пурсёг комкор Плий-фурти.

Цёрдёг ёма ёверхъау ата-
ки кавалеристтё знаги фестёг 
ёфсёддон хёйтти фёххецён 
кодтонцё сё танкити ёргъау-
ёй ёма сё ниппурхё кодтон-
цё. Танкитён дёр нёбал ад-
тёй еумёйаг командёгёнёг, 
уотемёй никъкъулумпи ’нцё, 
кёцирдёмё ёмпурстайуонцё, 
уой дёр нёбал зудтонцё, ёма 
сёбёл арт ёндзарстонцё Исси 
артиллеристтё…

Фудголи ёмпурсёг тухтё 
саст ёрцудёнцё, кавалерист-
тё байстонцё знагёй берё 
тохёндзаумёуттё ёма бампур-
стонцё гъёутёмё. Ами бабёй 
сё размё фёззиндтёй бустё-
ги ёнахур хабар: уёлдёфи фе-
лудта устур туруса. Ё алфамбу-
лай – сё уёргутёбёл лёууёг 
ёфсёддонти будур. Румынаг 
корпуси дивизити ёфсёддон-
тёй, афицертёй ёма инёлар-
тёй ма уодёгасёй ка байза-
дёй, етё сёхе барвёндонёй 
лёвардтонцё уацари, Гитлери 
фарс нёбал тохён, зёгъгё…

– Немуци ёфсёдтё, 330 
миней бёрцё ёфсёддонтё, 
афицертё ёма инёлартё сё 
берё тугъдон техники хёццё 
Сталингради райони ахёст ёр-
цудёнцё ёртеголи, – дзурдта 
идарддёр Генштаби ёрвист 
болкъон. – Сурх Ёфсади аци 
ёскъуёлхтгин операцийён ём-
бал нёма адтёй дуйней тугъ-
дон историй! Плий-фурти гвар-
дионтё аци операций рёстёг 
тугъди будури ке ниццагътонцё 
ёма уацари ке райстонцё знаги 
ёфсёддонтё ёма афицертёй, 
уони нимёдзё инсёй минемёй 
фёффулдёр ёй… Корпуси ди-
визитё фёстаг тугъдтити зна-
гёй ци трофейтё байстонцё, 
уони еумё райсгёй нё фённи-
майдзинан, фал си ёвдесёнён 
ёрхёссён еуцалдёрей: знаги 
танкитёй гвардионтё фехалд-
тонцё ёма басугътонцё дуу-
ёсёдемёй фулдёр; хуёдтёх-
гутё байстонцё аэродромти 
ёхсёрдёс ёма инсёй, еу уой-
бёрцё ба басугътонцё уёлдё-
фи; знаги бёхтёй байстонцё 
ёртиндёс мини ёма ёртёсё-
ди; ёртё минемёй фулдёр ба 
хуёдтолгитё, дзармадзантё, 
пулеметтё, автоматтё, тугъдон 
хуёлцё ёма тохёндзаумёутти 
скълёдтё цёйбёрцё райстай-
дё, етё ёнхёст нимад нёма 
’нцё, фал берё ке ’нцё, уой 
уёхуёдтё зонетё…

Еци рёстёг уати фёмме-
дёг ёй еу майор ёма фёдесо-
ни гъёлёсиуагёй ку фегъосун 
кёнидё:

– Ёмбал комкор, нёуёг ха-
бар. 

– Игъосун дёмё. Ци нёуёг 
хабар ес? – фёккастёй имё 
Иссё дёр.

– Радиограммё фронти 
штабёй, – исдзурдта майор 
ёма корпуси командирмё ра-
вардта гёгъёди.

Командиртё, нёуёг хабар 
базонунмё ёнгъёлмё кёсгёй, 
ёгуппёгёй кастёнцё комкор-
мё. Е лёугёй ё цёстингас ра-
хаста радиограммёбёл, еумин-

къий рёстёг расагъёс кодта, 
уёдта гъёрёй загъта:

– Ёмбёлттё, фёдеси нё 
цёун багъудёй нёуёг район-
мё… Ёвёстеуатёй цотё уё 
бунёттёмё ёма уёхе тагъ-
ддёр ёрцёттё кёнетё ёвё-
стеуатёй ранёхстёр унмё. Уё 
тугъдон бунёттё раттетё бард-
зурдмё гёсгё ёндёр ёфсёд-
дон хёйттёмё…

*  *  *
Разёсгаргути бёрёггё-

нёнтёй Плий-фурт лёмбунёг-
дёрёй базудта, фёдеси рацё-
уни сёр цёмён багъудёй ё 
корпуси дивизити, уой. Гитлери 
бардзурдёй инёлар-фельдмар-
шёл Манштейн берё ёфсёд-
тё ёрёмбурд кодта ёртеголи 
ёрахёст Паулюси ёфсёдти 
исуёгъдё кёнунбёл тохмё 
ёма ёмпурсунцё Сталинград-
мё сё танкити ёргъёутти 
фёсте хонсар ёма хорнигулё-
нёрдигёйти. Манштейни ёф-
сёдтё адтёнцё дехгонд ёртё 
къуаребёл: «Дон», «Холлидт» 
ёма «Гот». Паулюси ёфсёдти 
дёр Гитлер бакодта уой барё. 
Деблокадёмё ёмпурсёг Ман-
штейни ёфсёдтё сё тухё иса-

разтонцё, не ’ндаг фронти раз-
загдёр хёйттёй Сталинградмё 
хёстёгдёр ка лёууй, уони 
нихмё – Котельникови ёма 
Тормосини районтёбёл.  Гер-
мани ёфсёдти Генералон штаб 
рагацау куд нё исаразтайдё 
ёртеголи ахёст Паулюси ёф-
сади хёццё байеу уни пълан. 
Котельников ёма Тормосинёй 
ёмпурсгёй ёфсёнвёндёгтё-
бёл рацёун гъудёй айдагъдёр 
35-40 километрей бёрцё. Уой 
хёццё ба ма ёфсёнвёндаги 
станцё Чир, Дон, Нёуёг Мак-
симовка ёма Рычковскийи фе-
даргонд райони немуцён адтёй 
тухгингонд ёфсёдти къуар ёма 

тохён рауёнён ёрдзи конд то-
хён бунёттё.

Ёхсёвигон ёрхъёрттёй 
ардёмё Плий-фурти гвардион 
кавалерион корпус ёма тан-
кон 5-аг ёфсади рёнгъити тох 
кёнун байдёдта Рычковскийи, 
Нёуёг Максимовскийи, Дёллаг-
Чирскийи, Ерицкийи ёма Лисин-
скийи районти знаги ёфсёдтёй 
иссёребарё кёнунбёл. Ами 
Плий-фурти корпусмё лёвёрд 
ёрцудёнцё фёттухгиндёр кё-
нуни туххёй гвардион 4-аг ёма 
фестёг 258-аг дивизитё. Иссё 
ёхуёдёг комкорёй уёлдай ма 
нисангонд ёрцудёй танкон ёф-
сади командири хуёдёййевё-
гёй дёр.

Дууё къуёрей дёргъи то-
гуарён тугъдтитё цудёй аци 
плацдарми. Знаги ё плацдар-
мёй дёрёнгондёй рагёлдзун 
цёйбёрцёбёл ахсгиаг ихёс 
адтёй, е бёрёг адтёй, ардё-
мё Ставкё бёрнонёй А.М. Ва-
силевскийи ке рарвиста, уомёй 
дёр.

Уой туххёй А.М. Василев-
ский ёхуёдёг уотё имиста:

– 11 декабри сёумёй мё 
фёдздзурдмё гёсгё А.А. Рот-

мистрови танкон 7-аг корпуси ко-
мандёгёнён бунатмё ’рбацу-
дёнцё хъазауатон 5-аг ёфсади 
командёгёнёг М.М. Попов ёма 
гвардий 3-аг кавалерий корпуси 
командир Плити Иссё. Ами мах 
ёмзундёй искарстан еумёйаг 
архайдён пълан, Рычковскийи 
ёма Уёллаг-Чирскийи знаги 
ёфсёддон къуёрттё исеу кё-
нун ма бауадзён ёма уотемёй 
ма бафсёронцё Паулюси ёф-
сёдти деблокировкё кёнунмё, 
уомён. Ами Плити Иссё байхёс 
кодта цёугёдон Чири галеуварс 
билгёрёнттё знаги ёфсёдтёй 
ракёдзос кёнун, донгёрёнттё-
мё бампурсун ёма знаги плац-

дарм байсун…
Аци бёнтти зуст зумёг ё 

карзи бацудёй. Думгё ёскъот 
кодта будурти ёма гъёути гъё-
унгти, ё разёй ратёрё-батё-
рё кодта мет ёма ёзменсё, 
цёсгёнттё надта ёма сугъта ё 
листёг циргъ ёрцийтёй. Термо-
метри джинасу (ртуть) бони уа-
залёй хъёрттёй 25-30 градусей 
уёнгё, ёхсёвё ба ’рхауидё 40 
градусей уёнгё дёр. Ёмпур-
сёг ёфсёдтён уёхён зуст рё-
стёг адтёй уёлдай унгёги бон: 
нё син адтёй думги ёма ехин 
уазалёй акъоппити кенё ескё-
ми уёрмёгонди хе ёраууон 
кёнун дёр, ёма тох кодтонцё 
дууердёмё – знаги нихмё дёр 
ёма бонигъёди фидбилизти 
хёццё дёр. Нё адтёй нёдёр 
дон, нёдёр артаг… Уёхён уа-
вёрти интенданттё дёр куд нё 
тухстайуонцё: сё хестёртё сё 
’фхуардтонцё, уайдзёфти буни 
сё фёккёниуонцё.

Фал нё тугъдонти иуонгти 
гъар кодта зёрди цийнёдзий-
надё: знаги фёстёмё тёрун, 
знагёй мастесуни зинг сё раз-
ёнгард кодта, уотемёй раз-
мёмпурст не ’нцадёй.

Нёуёг анзбёл Исси кор-
пуси тугъдонтё исёмбалдён-
цё нёуёг уёлахездзийнёдти 
хёццё: гвардион бёхгинти 5-аг 
дивизи Суворикиной райони 
Лисинскийи гъёумё нимпурста 
ёма си знагёй ниццагъта ми-
немёй фулдёр. Цалдёр бони 
цёугёдон Чири билгёрёнттё-
бёл тугъдтити фёсте ба знёг-
тёй фёгъгъудёй ёртё мин 
ёфсёддонемёй фулдёр. Нё 
иннё дивизитё танкити агъа-
зёй уёззау тугъдтити хёццё 
знагёй исуёгъдё кодтонцё 
Уёллаг-Чирскийи, Ерицкийи, 
Хёстёгдёр-Мельничныйи, 
Рычковскийи, уёдта никкидёр 
ма ёндёр цалдёр гъёуи, фё-
стёдёр знаги ёфсёдти пурхё 
кёнунён хъёбёр хуарз ка ис-
бёзтёй, уёхён бунёттё.

1943 анзи Нёуёгбони ёх-
сёвё гвардионти корпуси ди-
визити ёрёййафта Дони сёрти 
хезгёй. Ёфсёддонтё кёрёд-
земён нёуёгбони арфитё 
кодтонцё уёлбёхёй ёма сё 
тугъдон ихёслёвёрдтё ён-
хёст кёнгёй. Корпуси командир 
ёхуёдёг дёр адтёй ёфсёд-
ти ’хсён ёма син уёлбёхёй 
иурста Метин Дадай арфитё. 
Еуварсёй бакёсгёй ёхуёдёг 
дёр адтёй цардёгас метин 
бёхбёлбадёги хузён: ё сау 
нимётбёл, ходёбёл ёма бёх-
бёл кирсё ё хаугин хизё ёрё-
вардта ёма уорс дардтонцё. 
Сауёнгё ма ё цубур бецъотё 
ёма гъунтъуз ёрфгутёбёл 
дёр бадтёй кирси хизё, уоте-
мёй дзурдта:

– Хуарз, мё лимёнтё, хъё-
бёр хуарз нёуёг анз ралёуд-
тёй махён! Размёмпурсён 
анз!.. Берё нёуёг цийнёдзий-
нёдти анз!..

Ёцёгёйдёр, 1943 Нёу-
ёг анзи бон зёнхи цъарёбёл 
цёрёг адёмтёй, ёвёдзи, 
Сталингради райони тохёг со-
ветон ёфсёдтёй арфиагдёр 
неке адтёй: етё ами исёзмё-
лун кодтонцё ёма ракалдтон-
цё Германий фашистти цёугё 
тугъдон федари бундортё, етё 
ами ёрнигулун кодтонцё фа-
шизми тугъдон хор. Ёма рёстаг 
дуйней адёмтё сё нёуёгбони 
фиццаг арфитё ёцёгёйдёр 
ёрвистонцё Сурх Ёфсадён – 
Сталингради ёма Кавкази зён-
хёбёл фашизми ёрдонгти нип-
пурхгёнёг советон ёфсёдтён.

Нёуёг анзи фиццаг бон 
гвардион бёхгинти 3-аг корпус 
байервазтёй Чирски райони не-
муцаг ёфсёдти фёскъилдун-
мё ёма знёгтёй иссёребарё 
кодта сахар Тормосин – фудго-
ли федёрттёй еу, уёдта уой 
хёццё ба ма никки берё ста-
ницитё ёма гъёутё. Советон 
ёфсёдти размёмпурст идард-
дёр цудёй ёнёкъулумпийёй, 
ёма гитлеронтё бонёй-бонмё 
хъёбёрдёр ёсхъиудтёнцё 
фёстёмё сё фёд-фёд, куд 
фёззёгъунцё, сё сёр сё кой 
фёцёй, феронх си ёй, Сталин-
градмё ке ’мпурстонцё, сё 22 
дивизий ёртеголёй фёййер-
вёзун кёнунмё, е дёр.

Уодзёнёй ма

сталинградаг фронти 62-аг ёфсади командёгёнёг инёлар-лейтенант Василий чуЙкоВ 
(лёдзёг ё къохи) ёма сталинградаг фронти ёфсёддон совети иуонг инёлар-лейтенант 
кузьма гуроВ (чуйкови галеуёрдигёй) сталингради 1943 анзи.

Искурдиадёгин хузёгёнёг, Цёгат Иристони аййевёдти ёскъуёлхт архайёг Хохойти Знаури фурт Аслан-Гирейи райгурдбёл аци анз исёнхёст ёй 
дёс ёма ёхсёзинсёй анзи (1894-1965).

МАЛИТИ Васо (1938-2017), финсёг: «Темирати Давид нё национ лите-
ратурёмё ’рбацудёй ёхе ахсгиаг темити, ёхе зёрдтагон зёгъуй-
нёгти, ёхе исфёлдистадон ацъагъуёдзийнёдти хёццё. Ё финст 
пьеситё фёуунцё ёхсёнади медёгё социалон рахастдзийнёдти, 

уонёми цёмёдесаг фёуунцё ё сюжетон фёззелёнтё…»

ТЕМИРАТИ
Давид
(1924-2007)
драматург, 
финсёг, актер

Болкъон ё цёстё радардта 
гъёуи цёргутёбёл: фулдёр 
рацёргё адём… Мётъёл, тар-
стхуз цёстингас син… Сё фёсте 
лёуунцё немуцаг ёфсёддонтё 
ёд тохёнгёрзтё… «Фёлмён-
дёр, ездондёр...» – ё меднимёр 
ёхецён дзоруй болкъон ёма 
зёрдёлхёнён гъёлёсиуагёй 
идарддёр кёнуй ё дзубанди:

– Мадта уин арфё кёнун, 
мё хъазар, мё еубёстон адём: 
фёййервёздзинайтё уё гъе-
зёмёрттёй. Рагъуди кёнайтё, 
кёддёр нё фидтёлтё адтёнцё 
сёребарё, сё цардён сёхуёдтё 
унаффёгёнёг. Гъе уёдта нёхе 
бакодтан уруси дёлбарё… Цуппар 
ёма инсёй анзей дёргъи ба нин 
большевиктё нё цардёй иса-
разтонцё фудёбёнттё-фудёв-
зарёнтё. Гъема фагё фёууёд! 
Гъёуама нёхуёдтё уён нё цар-
дён хецёуттё! Еунёг уруссаг дёр 
нёбал! Зёнхё байуардзинан нё 
медастёу. Гъёуама раздахён нё 
рагон рёсугъд ёгъдёуттё. Гъёу-
ама нин унаффёгёнёг ма уонцё 
силгоймёгтё ёма, сё билтёбёл 
ё мади ёхсир кёмён нёма басор 
ёй, уёхён кёстёртё… Ёз, дан, 
партион дён, большевик! Фагё 
фёууёд! Табу не ’Скёнёгён, 
ковун дёр кёмё нё уагътонцё, 
еци еунёг кадгин Хуцауён, ё ном-
бёл алли гъёуи дёр уодзёнёй 
ковёндонё. Гъо, гъо, е уодзёнёй 
агъазиау райарёзт! Ёцёг сё-
ребарё! Балёдёрён еугур еци 
хабёрттё, хуарз адём… ёма 
мабал кёнён ёведауцё миутё… 
Нецёмён нё гъёуй партизанти 
къуёрттё, ардаугутёмё ма игъо-
сетё! Мёнё цидёр ёнаккаг, ёхе 
«иуазёгуарзагё кавказаг хонуй», 
змёнтуй гъуддёгутё, устур фид-

билизтё аразуй немуци ёфсадён. 
Бустёги дзёгъёли! Етё еугурёй 
дёр ёнцё большевикти ардауён 
миутё нё хуёрзгёнёг Гитлери 
нихмё. Цёмён? Е нин агъаз ку 
кёнуй! Федарёй нин зёрдё ку 
ёвёруй, ёз, дан, ирон адёми 
нё гъигё дардзёнён. Ирёнтти 
хёццё, дан, еу тог, еу ёстёг ан, 
ариаг рагфидтёлтёй игурд! Мадта 
фёййагъаз кёнён нё ервёзун-
гёнёгён. Не ’нсувёртён, хуарз 
адём! Цёруни фадуат нин ёрцу-
дёй, нур, уё хуарзёнхёй, цотё уё 
хёдзёрттёмё, ёнхёст кёнетё 
нёуёг цардиуаги домёнтё ёма 
ёнёмётёй цёретё!

Адём ёнёдзоргёй рахёлеу 
ёнцё. Алкедёр си архайдта тагъ-
ддёр ёнёмастёй, ёнёфидби-
лизёй ё хёдзарё иссерунбёл. 
Фёзи ма байзадёнцё комендант, 
гъёуихецау Болат. Етё гъёуай 
кодтонцё болкъони.

Болкъон лёудтёй еу туппури 
сёрбёл ёма кастёй бунмё, ё 
комкоммё дёлвёзи ци устур 
гъёу ёрёнцадёй, уомё, раст-
дёр зёгъгёй ба, рёзё бёлёсти 
’хсён сёумон хори тунтё кёбёл 
гъазтонцё ёма ё сёр идардмё 
кёмён ёрттивта, еци дууёуё-
ладзугон цъёхсёр хёдзаремё. 
Еци хёдзарё, уёдта ё алливарс 
зёнхитё дёр кёддёр ё фиди 
адтёнцё. Уоми райгурдёй, уоми 
рарвиста ё амондгун сабийбонтё, 
уоми балёдёрдтёй царди фиццаг 
цийнитё. Еци тургъи фиццаг хатт 
исёмбалдёй рёсугъд Гиданни 
хёццё, ёма ё зёрди иссугъдёй 
уарзондзийнади арт. Уоми исём-
балдёй ё ниви фиццаг уёззау 
фёлварёнтёбёл, ё фиди ин ку 
рамардтонцё, уёд… 

Гъо, гъо, еци ёлгъистаг изёр 
си некёд иронх кодта ё гъезё-
майраг царди уёззау нёдтёбёл, 
ё берё рахау-бахаути. «Уёдта 
ин иронхгёнён дёр нёййес, 
цалинмё мё тог нё райсон, уёд-
мё, – ирайуй ё маст. – Нур дёр 
ма мё цёститёбёл уайуй, гъёуи 
гёвзуктё нин нё устур тургъёмё 
куд ёрбалёбурдтонцё, е… Дё-
рён кодтонцё, састонцё, хёлёф 
кодтонцё ёстонг берёгъти хузён. 
Аллирдёмё скъафтонцё мё 

фиди бунтё ёма сёмё е дёр, ци 
миутё кёнетё, зёгъгё, куд исд-
зурдта, уотё 'й еу цъамар… Мёхе 
еци лёгмармё бёргё багёлстон, 
фал мё еуварс низзуввут кодта… 
Ард бахуардтон уёд, раги уа – 
ёрёги уа, уёддёр иссердзёнён 
мё фиди марёги ёма си мё тог 
райсдзёнён, зёгъгё. Гъема ’й, 
ёнгъёлдён, иссирдтон... Цидёр-
тё ма фёббёлвурддёр кёнон, 
уёдта ибёл мёгур бон искодта!..»

Болкъони бабёй ё гъудитё е 
’взонги бёнттёмё фёххастонцё. 
Ёвддёсанздзудёй рафтудёй 
фёсарёнтёмё, ёма ё бонгин 
ниййергути гъёбеси ёнёмётё 
цард ка кодта, еци имонау хаст 
биццеу ёнёнгъёлти зин уавёрти 
бахаудтёй: тухцёрдтитё, уёззау 
куститё. Еузагъдёй, мёгури сау 
бёнттё… Ё мастбёл маст ёф-
тудёй, ёма еци ёгади уавёрёй 
фёййервёзуни сёрбёлтау цёттё 
адтёй алцёмё дёр. 

Уотемёй ёнзтё цудёнцё. 
Туркёй бафтудёй Германимё. 
Уалинмё си Гитлер ку фёззинд-
тёй, уёд барвёндонёй бацудёй, 
е ци ёфхуёрёг къуёрттё аразта, 
уонёй еуемё. Райдёдта – раст 
ёй ёви зулун ёй, уой не ’взаргёй, 
ё бон кёбёлдёр цудёй, уонён 
сё еугуремёй дёр ё мёститё 
есун ёма си рауадёй тогмондаг 
лёгмар. Нур мёнё лёууй ё фи-
диуёзёги къёсёрбёл Гитлери 
ёфсади болкъони цини.

Еци рёстёг гъёунги бекъёй 
ёрбазиндтёй ёхгёд машинё ёма 
си гъёубёстёбёл райгъустёй:

– Ахтунг!.. Ахтунг!.. Немуци 
ёфсади командёкёнуйнадё фё-
стаг хатт игъосун кёнуй: фюрери 
ёфсёддонтёй ма бунёттон адё-
ми къохёй ка фёммард уа, уонёй 
алке сёрмё дёр ёхст ёрцёуд-
зёнёй гъёуи цёргутёй фондз 
ёма инсёй адёймаги!.. Ахтунг!.. 
Ахтунг!..

Немуцаг ёхгёд машинё рай-
евгъудёй гъёуи кёройнаг гъёун-
гёбёл ёма фёййаууон ёй.

«Нё-ё, фондз ёма инсёй-
гёйттёй тагъд не ’сёскъундзё-
нёй сё муггаг, – гъуди кёнуй 
болкъон гъёугёрони ’рдёмё 
кёсгёй. – Фал бахезетё! Ёз уё 

исахур кёндзёнён! Тёрсгё-
резгёй цёрдзинайтё, куйтё! Ёз, 
айдагъдёр ёз, гъёуама уон аци 
бёсти хецау! Ёма си дуккагён бу-
нат нёййес, господа коммунисттё! 
Ёз уин истондзёнён уё муггаг, 
уё уедагё! Гъёуама уё феронх 
кёнонцё адём! Бустёгидёр! Ке 
нё бафёндёуа, уони ба цёгъдгё, 
ауиндзгё ёфсёйнаг къёндзутё-
бёл, косёрттаг ауиндзуни хузён! 
Фал уой фёстёдёр. Нур ба бал 
сабургай… Фёлмён дзурд, зёр-
дёвёрёнтё… Гъёуама мин маке 
балёдёра ме ’цёг фёндитё, мё 
сосёг унаффитё…»

Сабургай разилдёй, ёдзинёг 
никкастёй, бёрзонд уёйугтёа-
рёзт, даргъ закъёгин лёгмё – 
гъёуихецау Болатмё. «Цёмёдёр 
гёсгё имё ё зёрдё къёпп кёнуй. 
Ци кустгёнёг адтёй раздёр? 
Кёми ма ’й фёууидтон, бёзгин 
ёрфгути бунёй ка кёсуй ёма 
адёймаги бауёри иннердёмё ка 
хезуй, еци цъёх цёститё? Цёмён 
ёй гъёуй еци даргъ закъё? Е ёй 
ёви нё?..» Берё уёхён гурус-
хитё ёвзуруй болкъони зёрди 
сё фиццаг фембёлдёй нурмё. 
Уёдта айдагъ ёхе зёрди нё… 
Ихёслёвёрд ес, кёмён ёнгъе-
зуй, уонён… Гъёуама ин тёккё 
аци бон фегъосун кёнонцё бёл-
вурд хабар…

Болкъонмё цалдёр къахдзё-
фи бакодта комендант ёма гъёу-
ихецауи ’рдёмё е ’рфгути бунёй 
кёсгёй загъта:

– Ёндёрёбонтё Сурх Ёф-
сади над ралух кёнунмё ци дууё 
дивизий рарвистан, уони ниддё-
рён кодтонцё урус, нисангонд 
бунатмё дёр нё бахъёрттёнцё, 
уотемёй. Коминарёги сё надбёл 
бахизтонцё ёма сё ниххафтонцё. 
Цёмёй базудтонцё, не ’фсёддон 
хёйттё кёд ёма кёбёлти цёуд-
зёнёнцё, уой? Ка нин уёйё кё-
нуй нё тугъдон сосёгдзийнёдтё? 
Ка рамардта инёлар фон Клебси? 
Сумах ку фёрсун ёз? Ка ёй, нё 
фиййи бунмё немуцён уёхён 
устур бёлёхтё ка аразуй, еци 
«иуазёгуарзагё кавказаг»?

– Агорён ёй, господин бол-
къон! – цубур дзуапп равардта 
комендант.

– Лёгъуз ёй агоретё, майор! 
Ёвёдзи нё багъёудзёнёй агъаз 
ракорун гестапо кенё абверёй, 
– загъта болкъон ёма гурусхё-
гёнгёй бакастёй Болатмё. – Гъё-
уихецау дёр нёмё бёргё ес…

– Мах дёр архайён, дё бёр-
зонддзийнадё! – ёнёбаригомау 
загъта гъёуихецау.

– Уинун ёй, куд архайетё, уой! 
– уайдзёфгёнёгау цёхгёр ралух 
кодта болкъон ёма гъёуи ’рдёмё 
фёрраст ёй. 

Ё фёдбёл цубур къахдзёф-
тёй фённёхстёр ёй дёлёмёд-
зуд, тумбултёарёзт комендант, 
архайуй ё фарсмё цёунбёл: 
уёд ё рахес фарс февзуруй, 
уёд ё галеуёрдигёй. Уонёй 
дзёвгарё фёстёдёр, ё сёр ё 
кёрци ёфцёкъуати римёхсгёй, ё 
къохтё ё дзиппити нитътъунсгёй, 
уёззау къахдзёфтёй цёуй Болат. 
Еуварсёй кёсгёй уотё зиннуй, 
цума аци тарёрфуг цёугёй дёр 
фунёй кёнуй, цума ’й ёгириддёр 
неке ёма неци тавуй, сауёнгё 
имё тугъд дёр нё гъаруй, зёгъгё. 
Фал е зингё уотё кёнуй. Ёцёгёй 
ба ёй фат фехсунёрвонг саздахъи 
хузён. Берё сагъёстё, берё 
гъуддёгутё ес гъёуихецауён. Фал 
уонёй минкъийдёр маст, минкъий-
дёр сагъёс ба нёй, барвёндонёй 

ёхебёл фашистти фёсдзёуини 
мёнгёцёсгон ка бакодта, ёнёс-
цохёй карди комбёл ка цёуй, еци 
Болатмё дёр. Цёветтонгё, дуккаг 
бастдарёг рарветун гъёуй ахсгиаг 
хабари хёццё… «Иуазгутё», – 
уотё худта фёсномугёй партизан-
ти, – гъёуама Сор адагёмё фёз-
зиннонцё фёсёмбесёхсёвё 
дууё сахаттебёл. Уордигёй ба…»

– Господин гъёуихецау! – фе-
скъудта ин ё гъудитё болкъон.

– Игъосун, дё бёрзонддзий-
надё!

– Дзёбёх бацёттё кёнетё. 
Абони нёмё дессаги иуазгутё 
уодзёнёй ёма, цидёриддёр 
гъёуй, уой тёккё хуёздёр хузи 
бацёттё кёнетё!.. 

Болатён ё бауёр рауазал ёй: 
«Циуавёр «иуазгутё»? Ёнёргъу-
дийёй исхаудтёй ё цъухёй еци 
дзурд, ёви… мён «иуазгути» кой 
кёнунцё?..»

Болкъон ё дзубанди фёббёл-
вурддёр кодта:

– Ахсёви мин устур бёрёгбон 
уодзёнёй!.. Гъёуама фембёлон 
мё рагон ёмбёлтти хёццё.

Болат батухстёй, мё рагон 
ёмбёлтти хёццё, зёгъгё, ку 
загъта, уёд имё комкоммё ке 
никкастёй, уомёй.

«Гёрр, базудта мё? Ёцёг, 
абони нё! Нё гъуддаг нин ма феха-
лёнтё абони. Рагёй имё цёттё 
кодтан нёхе...» – ё медсагъёс 
нецёмёй равдиста, уотемёй еци 
ёнёмётёхузёй дзуапп равардта:

– Игъосун, дё бёрзонддзий-
надё!

*  *  *
Ёмбесёхсёвё. Хъёбёр 

игъёлдзёг ёй болкъон, рохс ёй ё 
зёрдё, ёхецёй боз ёй. Алцидёр 
гъёугё уагёбёл цёуй, куддё-
риддёр ёй фёндуй, уотё. Мадта 
афонё ёй, ёвёдзи, ё фёнди 
сёйрагдёр хаймё бавналунён. 
Бакастёй комендантмё, ё цёстё 
радардта иуазгутёбёл, еу хатт 
ма секгёнгёй бакастёй Болатмё 
ёма исистадёй, ё ниуазён ё 
къохи, уотемёй.

– Господа! Ёз уё ёрбахудтон 
мё бёрёгбонмё, мё цёргё-цё-
рёнбонти кёмё фёббёлдтён, 
еци цийнёдзийнадёмё! Гъёуама 
фёууинайтё, мё рагон ёмбёлтти 
хёццё куд фембёлдзёнён, уой. 
Еци фембёлд мё, кёдёй-уёдёй, 
фёййервёзун кёндзёнёй мё 
гурусхёй, мё берё ёнзти ён-
гъёлмёкастёй! Мадта мин барё 
раттетё ёма уё базонгё кёнон… 
Уотё зёгъгёй, болкъон нигъгъос 
ёй ёма еуцёйбёрцёдёр сабу-
рёй ралёудтёй, фёндадтёй ёй 
ё устур цийни усмё фёддаргъдёр 
кёнун. Ниуёзтгун иуазгутё цё-
мёдесёй кастёнцё кёрёдземё, 
архайдтонцё се ’хсён болкъони 
сосёг ёмбали иссерунбёл. Уёд-
мё болкъон нёуёгёй дзорун 
байдёдта.

– Мё рагон ёмбал, коммунист 
Хъараманти Бей-Болат! Нё хъа-
зар гъёуихецау, сосёггай ба нё 
нихмё тохгёнёг, не ’знёгти цъух-
хёссёг, сё раздзёуёг! – устур 
уёлахези хабар игъосунгёнёгау 
дзурдта болкъон, хёлеугъёлёсёй 
имё игъосгёй ка байзадёй, ё еци 
иуазгутён.

Ёхебёл федар хуёстёй Бо-
лат. Нецёмёй равдиста нёдёр 
ё тухст, нёдёр ё тарст. Змёлгё 
дёр нё фёккодта, нё фехалдта ё 
бадт. Сабургай ё цёстингас раха-
ста уатбёл, иуазёг афицертёбёл, 
ё медбилти бахудтёй, ё усхъитё 
базмёлун кодта:

«ИУАЗЁГУАРЗАГЁ КАвКАЗАГ»

Уёрёсей ёдасдзийнади къабази косёги Бон бёрёггонд цёудзёнёй 20 декабри. Зёрдиагёй арфё кёнён аци къабази косгутён сё ахсгиаг кусти 
фёдбёл!..

– Дё бёрзонддзийнадё, цё-
мён гъёуй гъазён дзубандитё 
кёнун?

– Е гъазён дзубанди нёй. 
Устур хатир корун, фал дин, ён-
гъёлдён, дё унаффитё фехалд-
тон, Болат. Партизантёмё ма 
’нгъёлмё кёсё абони. Де ’рвист 
лёг сёмё нё бахъёрдтёй, мё-
гурёг, – мёстёймарёгау загъта 
болкъон.

– Нё дё лёдёрун, болкъон…
– Хъёбёр зин мин ёй. Уёхён 

ездон лёг, уёхён «иуазёгуарза-
гё кавказаг» ёма нё лёдёруй ё 
номдзуд иуазгути историон ихёс, 
– болкъон уёлдай гъёрдёрёй 
загъта, «иуазёгуарзагё кавказаг», 
зёгъгё, ёма бабёй ё цёстё 
радардта ё иуазгутёбёл.

Болат исистадёй. Уайтёккё 
ё размё февзурдёй комендант 
ёма имё дамбаца фёддардта:

– Дё къохтё!
Иуазёг афицертёй дёр ка-

дёртё фёллёбурдтонцё сё 
тохёнгёрзтёмё. Болатмё раде-
голё кодтонцё, фал е хуарз зудта, 
кумё ци хёссун гъёуй, уой.

– Сабур, сабур, господа! Ис-
бадетё, – загъта болкъон ёма 
идарддёр кодта ё дзубанди. – Уё 
бёлах дёр гъе уой медёгё ёй 
ёма берё цидёртё нё лёдёре-
тё. Уотемёй син уёхён «лёггёд-
тё» кёнетё – ё дзиппёй исиста 
цалдёр гёгъёдий гёбази ёма 
сё кезугай кёсуй. – Рамардтай 
инёлар Клебси ёма ниууагътай 
финстёг: «Е бал уин ёмбёлёггаг. 
Идарддёр дёр уотё уодзёнёй. 
«Иуазёгуарзагё кавказаг». Исрё-
мугътай тохёнгёрзти скълад ёма 
бабёй «финстёг» ниууагътай: «А 
ба уин нёуёг ёгъдау ёвёрёг-
гаг. «Иуазёгуарзагё кавказаг». 
Цалдёр лёгемён исаразтай 
ахёстдонёй раледзуни фадуат. 
Ёма бабёй финстёг… Берё 
ёнцё, хъёбёр берё дё фудра-
кёндтитё… 

Болкъон ёхецёй боз уогёй 
разилдёй ё иуазгутёмё: 

– Сё еугурей нё нимайдзё-
нён, зонетё сё уёхуёдтё. Нур 
ба… Арфё уин кёнун, господа, ке 
нёмё ’рбацудайтё, уой туххёй. 
Ёхцёуён мин адтёй уё фёууи-
нун, нур мин бахатир кёнетё, нё 
мё евдёлуй…

Иуазгутё нурмё дёр агурд-
тонцё ести рёуонё аци ёнёбари 
«иуазёгуатёй» фёййервёзуни 
фадуат. Нур син гёнён ку фёцёй, 
уёд ёхцёуёнёй хуёрзёхсёвё 
загътонцё фусунён ёма уай-
тёккё фендёдуар ёнцё. Уати 
ма байзадёнцё комендант ёма 
Болат.

– Герр комендант! Гъёуайгён-
гутё сё бунётти ’нцё? – болкъон 
комендантмё бакастёй.

– Гъо, господин болкъон!
– Мёнё ма радзубанди кёнон 

ё хёццё, уёдта ёй… ракёнетё, 
кумё уин загътон, уордёмё. 
Ёцёг, ёнё ’вдесёнтёй, ёнё 
хёлхъойёй. Цо!..

– Игъосун! – комендант ран-
дёй.

Болат хуарз зудта, «ёнё 
’вдесёнтёй», «ёнё хёлхъой-
ёй» куд фёккёнунцё, уой. Ай-
размё Дзёгойти Мусси дёр 
уотё ранигёдтонцё уодёгасёй 
фёсгъёу рагон къирсодзёни. 
Иннё уёхён Елмёрзай фурт 
Михал… Мадта е дёр… Ё цёсти-
тёбёл рауадёнцё ё партизан 
ёмбёлттё. Ехх, ё уавёр ин ку 
зониуонцё, уёд ма, ка ’й зонуй… 
Рамёлун дессаг нёй, фал куд 

уодзёнёнцё ё бийнонтё ба?.. 
Ё фёлмёнзёрдё цардёмбал 
Мисурхан… Биццеуи фесёфт си 
баримахстон… Кёмидёр, мё-
гурёг, тугъди будури байзадёй, 
ка ’й зонуй, ёнё нигёдёй… Ку 
’й базона, уёд ё еци зиндзий-
надён нё бафёраздзёнёй... 
Никки ма аци хабар… Нё, нё сё 
бауорамдзёнёй ё рист зёрдё… 
Мётъёл гъудитё исхёлёмулё 
’нцё Болати сёри. Мёнё ё 
цёститёбёл рауадёй ё кизгё 
Зёлинё. Абони сёумёй сёхе-
цёй ку рацудёй, уёд дуари рази 
къелабёл лёудтёй ёма имё ё 
минкъий гоккитё ивазта: «Дада, 
гёбо...» – гъома, дё гъёбесмё 
мё исесё, зёгъгё… «Нихха-
тир мин кёнё, дадай минкъий 
хор…» – нийнёфтёй Болат ё 
меднимёр...

– Ёвёдзи, лёдёрис, – цума 
кёцёйдёр идардёй ёрбайгъу-
стёй болкъони дзурд, уотё фёкка-
стёй Болатмё. – Мёнён мё бон 
ёй дёу ёнёфёстёмё фёккёс-
гёй багёрах кёнун. Нуртёккё, 

мёнё ами… Тугъд… Фал рагёй 
бёлдтён аци фембёлдмё ёма 
мё фёндуй цидёртё дёхе цъу-
хёй фегъосун, дё еуёй-еу гъуд-
дёгутё хуёздёр балёдёрун…

– Мё нивё мин фенцондёр 
кёнун, нё? Игъосай! Уёхён 
дзубандитёй ке ёлхёнай, ёз еци 
сувёллёнттёй нё дён, – ё маст 
рафунхтёй Болатён.

– Нё дё. Ду нуртёккё дё еу 
къахёй цирти лёууис, ёма дин 
не ’нгъезуй уёхён карз цъухёй 
дзорун. 

Болкъони зёрдёбёл бабёй 
ёрбалёудтёнцё ё рагон мё-
ститё. Ё мадё, ё фидё, ё 
гъезёмёрттё… Ёнёуой ба сё 
кёд иронх кодта? Фал ин нур ё тог-
гини уиндё уёлдай хъёбёрдёр 
фёррёхуста ё зёрдё. Гъёуама 
аци цъамарён ё уодёй рагъаза, 
гъёуама ин расётта ё нифс, ё 
сёрустурдзийнадё ёма си бау-
адза тас. Гъо, гъо, тас!.. 

– Мадта радзубанди кёнён, 
ёцёг – ёргомёй. Ёви мё нёбал 
базудтай, Болат?

Неци исдзурдта Болат. Е хуарз 
лёдёрдтёй уой, ёма цийфёнди 
хе багъёуайгёнён дзубандитёй 
дёр нецибал рауайдзёнёй, фал 

ё меднимёр ба уёддёр исфёндё 
кодта рёстёгсайёнён дзубанди 
райеудагъ кёнун, кёдимайди ба ма 
ё дуккаг ёрвист лёг партизантёмё 
ести хузи бахъёрдтёй, зёгъгё.

– Гъай-гъай, берё рёстёг ра-
цудёй уёдёй нурмё. Инсёй ан-
земёй фулдёр, фал мёнёй неци 
феронх ёй ёгириддёр. Нёбал 
ёй гъуди кёнис, нёудёсёймаг 
анзи ёхе тургъи ци зёронд лёги 
рамардтай… ёгъатир мард?.. Е 
мё фидё адтёй, мёгурёг…

– Зонун ёй. Раги дёбёл фёс-
секк дён. Уё кёддёри хёдзари 
алливарс ёгёр ахид ку зилдтё, 
уёд…

– Ёма цёмённё нё фёл-
лигъдтё? Цёбёл дардтай дё 
зёрдё?

– Байрёги ёй… Уёдта... Мё 
бунат ами адтёй. Дё «мёгур» 
фидё ба… Мёхе уёд ку нё фёс-
сайдтайнё ёма ин е ’хсаргард ё 
къохёй ку нё байстайнё, уёд мин 
мёхе сёрмё гъавта. Ци гёнён ма 
мин адтёй...

– Дёхебёл фёххуёстайсё! 

Хестёр адтёй, номдзуд лёг, 
ездон… Мё бон уин неци адтёй 
– ёгёр ёригон ма адтён… Ай-
дагъдёр ма фурмёстёй кудтён 
ёма Хуцауён лигъстё кодтон, 
цёмёй мин ескёд ратта мё тог 
райсуни равгё.

– Ёз дёр раст гъе уотё куд-
тён, мё дёндёгутёй мё къохтё-
мё лёбурдтон, дё «ездон» фидё 
мин мё седзёргёс мади ёхецёй 
ку ’лгъиста, уёдта ’й ёхсёй ку ниц-
цавта, уёд. Ёхсёй!.. Силгоймаги!.. 
Мё ихуёрст, дан, ёй!

– Ё ихуёрст! Балёдёрдтё?! 
Ё бон ибёл цудёй! Ду ба? Абёр-
гути раздзёуёг! Балёбурдтайтё 
кедёр тургъёмё, балёбурдтайтё 
кедёр мулкмё – тухесё, тухрё-
мугъд, скъёфгё, римёхсгё… 
Ёма ци? Батадёнцё уин? Нё! 
Фёстёмё сё рахёссетё! Уёдта 
атитё-уотитё дёр нё! Карст ёма 
барстёй! Ке никъкъаппё-къуп-
питё кодтайтё, етё сё бунати 
куд уонцё, уотё! Ёз уин сё уё 
уодтёй исласдзёнён, цъамартё! 
Ду ба… Уёддёр цардёзмёнтёг 
адтё ёма нур дёр! Исафуйнаг 
уёддёр ёма нур дёр! Уогё 
Сталини бёдёлттё сё еугурдёр 
исафуйнаг ёнцё!

– Сталини кой ма кёнё, ё ном 
дё цъухи нё федауй.

– Ёма уин ци равардта Ста-
лин? Кёми ёй, зёрдё уин кёмёй 
байвардта, еци амондгун цард? 
Кенё, тагъд-тагъд райаразунмё 
ке гъавтайтё, еци рохс исонибон? 
Мёнё уё колхозтё?

– Гъо, фиццаг бал колхозтё. 
Айдагъдёр колхозти фёрци баф-
туйдзёнёй нё къохти бёркадгин 
цард исаразун, нё паддзахади 
хъаурё фёффедар кёнун.

– Мёнгёттё дзубандитё! Фи-
дёй-фуртмё ё цардиуагё исё-
вёрун ка нё базудта, фал нур сё 
даргъ ёвзёгтё, сё бёзгин цёсгон 
ёма се ’дзёсгон миути фёрци 
царди хецёуттё ка иссёй, уони 
унаффитё! Берё бёститёбёл 
фёззилдтён ёма некёд некёми 
фёууидтон «рёсугъд исонибон-
мё» туххёйти тёргё: «Ниххатир 
кёнё, мё дзёбёх синхаг, рауайё 
нёмё, дё хуарзёнхёй, дё «рохс 
исонибони» сёрбёлтау бал дин 
абони дё тог раниуазён. Нё дё 
фёндуй? Мадта дё фёллойнё – 

еумёйаг къёбецмё, дёхуёдёг 
ба – фёндараст… Сибирмё кенё 
ахёстдонёмё! Сё хуёздёрти 
ба – ёхсгё…»

Болкъон лёдёргё дёр нё 
бакодта, Болати алливарс мёстёй 
цёхёртё калгё куд зелдох кодта, 
уой.

– Ёндёр ма уин ци равардта 
Сталин? – ёнёнвёрсонхузёй 
бакастёй Болатмё. – Мёгур уё 
бон, уёддёр еу хузёнон бёстихай 
ку исаразтайдё уёддёр ёхецён 
кенё ба уёддёр уё кустуёттён. 
Еу кёлёццаг кёркдони цардтё, 
нур ба далё Гуцирити Боскай 
цъёхсёртё ёрахёстай. Цё-
мён? Мё фиди хёдзари исараз-
тайтё нёуёгдзаути уёсдонё. 
Цёмён? Горёгати Гёбулий хёд-
зари – скъола, Гёдзойти хёдзари 
– колхози разамунд, Мёхёмёти 
хёдзари – тукан, иннё рауён – по-
чтё, мёзгит ба тёхгё миститёй 
байдзаг ёй… Гъе, е ба уин Сталин! 
Ести ма зёгъис?

– Гъо, зёгъун. Нёма мё 
райевдалдёй. Берё бёлёхтён 
бафёразтонцё нё сёртё. Тугъ-
дтитё, стонг ёнзтё, ёргом ёма 
сосёг знёгти ёверхъау миутё… 
Бафёразтонцё адём, бафёразта 

парти! Уомён ёма ё сёргъи лё-
удтёй Сталин!

– «Бафёразтонцё адём», – 
рафёнзта ёй болкъон,– нур дёр 
фёразунцё. Гъо, фал кёдмё? 
Сталин дзиуиттёгти хёццё иса-
разта агъазиау цъарёстъегъён 
фёрёзнё, уё рагъи исбадтён-
цё ёма син хафетё. Етё ба уё 
сайунцё, стъегъунцё, марунцё…

– Ёнёрцёф дзурдтё! Е нё 
сумах гъаветё бастъегъунмё, 
фесафунмё… Мёнё дёу фён-
дуй Иристони хецау ун. Адёми 
мётё кёнис? Куд нё! Дёу гъёуй 
бёрзонд бунат, гъёздугдзийнадё, 
тухё фёсдзёуинттё. Дё коз-
баугёнгутё дё разёй уайунцё, 
дё цъухмё дин кёсунцё, дё 
цёстингас дин ахёссунцё, дё 
фёууинунмё кёрёдзей сёрти 
хаунцё... Уотемёй ба ди сё уод-
хёссёг уинунцё, фал ду хецау 
дё! Дёу бафёндадтёй – уёд лёг 
цёруй, нё дё фёндуй – уёдта 
хуёрзбон зёгъёд ё цардён. Ёма 
дин, фёндёуа-нёфёндёуа, сё 
сёртёй ниллёг ковунцё… Ка нин 
дё, ци нин дё? Кёцёй нёмё ёр-
хаудтё? Ёргом дзубанди агурдтай 
ёма дин ёй зёгъун: нё нё гъёу-
ис! Ду дёр ёма дё фёсдзёуинт-
тё дёр! Рабурдёнцё сё цъёс-
гитёй, кёми ци абёрёг, кёми ци 
лёгмар ёма давёг адтёй, етё 
ёма фёллёбурдтонцё нёуёг 
уагёвёрд, нёуёг цард аразунмё. 
Беретё си бёрзонд бунёттё дёр 
ахёстонцё. Мёнгёцёсгёнттё 
бакодтонцё, уёдта ёнай-ёнойти 
къёссавёлдёхт фёцёнцё, ёма, 
уал анзи сё рони римёхстёй ци 
кард фёддардтонцё, уой нин нё 
фёсонти ниссагътонцё, мёгур нё 
адтёй еци паддзахадё? Адтёй! 
Фал уёддёр нё фёккиудтёй. 
Уомён ёма ё сёргъи лёудтёй 
Сталин! Нур дёр уотё уодзёнёй, 
болкъон! Ракёсай тургъёмё, – 
къёразгёмё райамудта Болат, 
– уартё еци мет уинис? Тагъд 
ратайдзёнёй! Сумах дёр уотё 
ёрбайсёфдзинайтё.

– Гъо, фал бабёй иннё анз 
фёззиндзинан.

– Гъо, уой фёууиндзинан, фал 
сумах – нёбал! Нё-ё! Тухёгёнё-
гён махмё бунат нёййес! Ёвде-
сёнтё? Сталинград, Владикавказ, 
Мёздёг!.. Ёма ма никки берё 
ёндёр сахартё! Айдагъ дёху-
ёдёг нё, фал ма ’й дё кёрёй-
кёройнёгтё дёр зондзёнёнцё, 
коммунист ка ёй, уой!

Уалинмё гъёугёронёй ёр-
байгъустёй автоматтё ёма пуле-
метти къёр-къёр. Ниййазёлдён-
цё гранатти исрёмугъдтитё ёма 
сё идард кёмидёр рафёнзтонцё 
хуёнхтё, цума син агъаз кодтон-
цё, уой хузён.

– Бахъёрттёй сёмё мё 
бастдарёг! – бацийнё кодта Бо-
лат.

Болкъон къехёй райзадёй, 
ёхе ку ’рлёдёрдтёй, уёдта 
бауадёй къёразгё ’рдёмё, фал 
талинги неци рауидта. «Мё къохтё 
мин нё ниббастонцё», – ферттив-
та Болати сёри.

– Хъёбёр хуарз! Мадта уёд 
уотё, куййёй ка райгурдёй, е! Кёд 
мёлгё, уёд ду дёр мё хёццё!

Болкъон цёхгёр фёззилдёй, 
дамбацамё фёллёбурдта, фал 
имё уёдмё Болат ёхе багёлста, 
ё устур къохтёй ин ё хорх райа-
хёста ёма ибёл ниддёвдёг ёй.

Уалинмё райгъустёй, фудгол-
ти зёрдити ёгёрон тас ка уагъта, 
еци партизанти «Ур-а-а!»

1971 анз.

ЦИХИТИ Маирбег (1932-1995), зундгонд театралон архайёг: «Темира-
ти Давиди драмон уадзимистёй сценёбёл ци ёртё пьеси исёвард-
тон, етё кёд алли рёстёгути цаутёбёл финст ёнцё, уёддёр сё 
еу кодта автори бёлвурд цёстингас царди цаутё ёма фёззелён-
тёмё, дуйней исконди ёцёгдзийнадё лёдёрундзийнадё…»

бойцы партизанского отряда орджоникидзевского района в разведывательном походе. 
селение Даргавс в верховьях реки гизельдон. северная осетия. Декабрь 1942

Цардарёзти ёгъдёуттё ёма 
фёткитё куд арёзт ёнцё, уомё гёс-
гё алли адёймагён дёр берё бёлд-
таг гъуддёгутё бантёсуйнаг ёнцё 
– ёцёг алкедёр ё уодигъёди тухгин 
ёма лёмёгъ менеугутё ёргом зёр-
дёй ку лёдёра, ёма уомё гёсгё ё 
ирисхъи хабёрттё аразунгъон ку уа, 
уёд. Гъулёггагён, беретё ни уомё се 
’ргом уоййасёбёл не ’здахунцё, уоте-
мёй дёр мё кёнуйнёгтё бакёндзё-
нён, зёгъгё, устурзёрдё разиннун-
цё… Ёма мёнё абони аци фарстатё 
дёр уомё гёсгё мухур кёнён, цёмёй 
уони бакёсгёй кёдимайди ба растдёр 
аргъ кёнун байдайиуонцё сё цардиуа-
ги арёзтадёмё.

1. Авдисёри кустмё ку ’рбацёуис, уёд 
фиццагидёр ци кёнун байдайис?

а) Нисан кёнун байдайун, бони дёргъи 
мин исёнхёсткёнуйнаг ци ес, уой – алкё-
мён дёр ё кезу, гъома, ке куд раздёр гъё-
уама бакёнон, уой бахинцгёй.

б) Кёсун байдайун постёй ёрбацёуёг 
гёгъёдитё – куст уайтёккё райдайун мин 
зингомау фёууй.

в) Фиццагидёр райдайун тёккё цёмё-

десагдёр кустаг ёнхёст кёнун, уой фёсте 
ба – дуккаг, ёртиккаг.

2. Дё хецау дёмё, зёгъён, фёд-
здзурдта ёма дин фегъосун кодта, сахат-
ти фёсте дё фембёлун гъёуй, уё кусти 
фёдбёл уин гъёугё адёймаг ка ’й, уой 
хёццё, цёмёй гъуддёгути фёдбёл ё 
хёццё радзубанди кёнай. Куд дёмё фёк-
кёсдзёнёй еци ихёслёвёрд?

а) Ёз ёй бёргё зонун, ци кёнгё мин 
ёй, уой, фал ме ’мгустгёнгутё ба? Цёттё 
разиндзёнёнцё уёхён бёрнон дзубан-
дий аккаг хузи архайунмё? Ёнёмёнгё уой 
рагацау исбёлвурд кёнун гъёуй!..

б) Уой туххёй раздёр зёгъён нё ад-
тёй? Ку нё мин бантёса  гъёугё хузи ба-
цёттё кёнун!..

в) Бёргё гъёугё фембёлд ёй. Фал 
кёми ’нцё, уоми дзубандий ка багъёудзё-
нёй еци гёгъёдитё?

3. Косгё бон ку фёууй, уёд дёмё ци 
гъудитё фёззиннуй?

а) Мёхецёй боздзийнадё ёма фёл-
ладдзийнадё.

б) Гузавё – косгё бон фёцёй? Ёз ба 
нерёнгё нур ку исцирен дён кустбёл.

в) Азум – уоййасёбёл берё кустёгутё 
ма мин байзадёй ёнёнхёстгондёй.

4. Дё кусти сёрбонси загъд дин, 
ёвёдзи, ёй…

а) Кёд дё фёндуй, цёмёй алцидёр 
конд ёрцёуа гъёугё хузи – искёнё ’й дё-
хуёдёг!..

б) Сабурдёр цёуис – идарддёрмё 
бахъёртдзёнё!..

в) Дё цёстити разёй фёййеуварс ёй 
– дё зёрдёй дёр фендёдуар ёй!..

5. Ёргомзёрдёй зёгъай, дёхуёдёг 
дёхе туххёй куд гъуди кёнис?

а) Ёз – алёмёти специалист дён.
б) Ёз алкёддёр исёнхёст кёнун, ци 

ми фёккорунцё, уой.
в) Ёз – исфёлдистадон адёймаг дён.

нур ба ёркёсён, фарстатёбёл дзу-
ёппитёй кёцити равзурстай, уомё гёс-
гё искёнё хатдзёгтё.

Кёд ёма фулдёрёй-фулдёр равзур-
стай дзуёппитё «а», уёд зёгъун ёнгъезуй, 
ёма ду дё кусти ёцёгёй арёхстгин косёг 
ёма хъёбёр бёрнон адёймаг. Хаттёй-
хатт ёгёр бёрнон дёр ма дё. Ёма е ба 
ёй дё сёйрагдёр аййеп – цёмёй алци-
дёр федауцё уа, уобёл архайгёй дёхе-
мё дёр ёма дё рёбун ка ’й, уонёмё дёр 
дё цёстё ёгёр дарис, уобёл ба ёгёр 
берё рёстёг харз кёнис. Дё зёрдёбёл 
бадарё уой, ёма цёмёй хуарз разамонёг 
уай, уой туххёй дёмё гъёуама уа адём-
бёл ёууёндуни ацъагъуё.

Кёд ёма фулдёр «б» дзуёппитё 
равзурстай, уёдта дёу банимайун ёнгъе-
зуй зёрдёмёдзёугё ёнхёстгёнёгбёл. 
Ёцёг нё арёхсис еудадзуг зинвадуат уа-
вёрти косунмё. Рёстёг дё фёгъгъёуй 
расагъёс кёнунмё, ести нёуёг ихёс ён-
хёст кёнуни размё. Еске дё ку хиц-хиц 
кёна, уотемёй косун дё бон нёй. Уомё 
гёсгё дё кусти нёуёг, бёрзонддёр бунат 
байахёссун бабёллуни размё бал расагъ-
ёс кёнё – уоййасёбёл дё гъёуй. Уомён 
ёма, кусти бунат куд уёлдёр ёй, уотё си 
бёрнондзийнадё дёр ёма тухстдзийнёд-
тё дёр фулдёр ёнцё.

Кёд ёма фулдёр «в» дзуёппитё рав-
зурстай, уёдта ду де ’мидзаг дё разёнгар-
ддзийнадёй, фал тёлтёг. Уомё гёсгё ба 
дё уоййасёбёл бёрнон адёймагбёл нё 
нимайунцё, уотемёй ба дё бон бёргё 
исуидё царди ёма кусти бёрзонддёр ра-
уёнтё ёрахёссун.

САБУРЁЙ ЦИ ИСАРАЗАЙ, УОЙ ФУДУАГ ЁМА ТИНГУНЁЙ НЁ ИСАРАЗДЗЁНЁ!..

РАСАГЪЁС КЁНАЙТЁ!..

ЦИ ДЁМЁ ЕС, Е ДИН РЁСТМЁ УЁД!..

Привозят мальчика в больницу. 
Доктор его спрашивает:

– Что тебя беспокоит?
– Меня ничего. А вот дедушку бес-

покоит, что я проглотил часы.

Мужчина сидит в школьном коридо-
ре и ждет свою дочь. Мимо проходит 
учительница:

– Ждете ребенка?
– Нет, я всегда такой толстый…

фарстатён се 
’мбесёй фулдёре-
бёл раст дзуёп- 
питё ку раттай, 
уёд е уой ёвде-
сён ёй, ёма дё 
зундгиндзийнадё 
цёйбёрцёбёл 
бёрзонддёр ёй.

1. номдзуд уруссаг композитор 
сергей прокофьев (1891-1953), 

е ’мдогонти ’хсён нимад цудёй 
хъёбёр тухгин шахматистбёл. уо-
мён еу ёвдесён ёй е дёр, ёма 
искурдиадёгин кубёйаг шахматист 
хосе рауль капабланки (1921-1927 
ёнзти адтёй дуйней чемпион) дёр 
рамулдта, е ци еурёстёгон еристё 
исаразта, уоми архайгёй. фал 1937 
анзи ба уёддёр фёххуёрд ёй еу 
зундгонд композиторён. кёмён?

а) Святослав Рихтер. б) Эмиль Ги-
лельс. в) Давид Ойстрах.

2. мёскуй метрой 2010 анзи 19 
июни байгон ёй нёуёг «ли-

тературон станцё». уоми фёрстё 
исфёлгонцгонди фёууинён ес цуп-
пар классикон уадзимисей медесмё 
гёсгё конд хузтё. мёнё дёлдёр 
ке ранимайдзинан, еци номдзуд 
финсгутёй ке уадзимисмё гёсгё 
’нцё уоми фёрстёбёл хузёгёнд-
титё?

а) Иван Гончаров «Обломов». 
б) Федор Достоевский «Ёвдеутё» 
(«Бесы»). в) Иван Тургенев «Хуёдагъ-
оммё» («Накануне»).

3. авгё ци минералон ёфтауён-
ти гъёстё уа, уомё гёсгё ёй-

йевуй ё хузё дёр. зёгъён, цёмёй 
ёрвхуз рауайа, уой туххёй имё 
ёфтаунцё кобальти оксид, цъё-
хёрхий цёнхё, сёнтсурх – марган 
(марганец). мадта цёмёй борхузё 
райса, уой туххёй ба имё ци баф-
таун гъёуй?

а) Ёвзестё. б) Сугъзёрийнё. в) 
Платинё.

4. мёскуй кутузови проспекти ци 
музей-панорамё «бородинаг 

тугъд» («бородинская битва») ес, 
уой размё ёвёрд ёй циртдзёвён 
номдзуд балхон михаил кутузовён. 
ци бёхбёл бадуй, уой хузёгонд 
исаразунён скульптор николай 
томскийён рёстёгмё ёхе бёх сср 
цёдеси маршёлтёй ка равардта:

а) Георгий Жуков. б) Семен Буден-
ный. в) Климент Ворошилов.

5. беретё уотё ёнгъёлунцё, 
ёма пингвинтё цёрунцё ай-

дагъдёр тузмёг полярон уавёрти. 
уотемёй ба еци цёрёгойтёй кё-
цидёртё сёхецён цёрёнбунатён 
равзурстонцё ёнцонвадуатгин ра-
уёнтё. пингвинтёй кёций еунёг 
хузё, тропикон уавёртё кёми ес, 
уёхён паддзахёдтёй кёми цё-
руй?

а) Боливи. б) Аргентинё. в) Перу.
* * *

нур ба уё зонгё кёнён нё газе-
ти 46-аг номери мухургонд фарста-
тёбёл раст дзуёппити хёццё.

1. Александр Суворов. 2. Марк 
Порций Катон. 3. Михаил Кутузов. 4. 
Александр Македонский. 5. Виолон-
чель.

АДЁЙМАГ ЦИ НЁ ФЕГЪОСДЗЁНЁЙ

ТИКИС СЁ ХЁДЗАРЁМЁ ФЁЦЦУДЁЙ ДУУЁ АНЗЕЙ ДЁРГЪИ
Кусти фёсте Ренат Морданов ё хуёд-

толгё батардта гаражмё. Дуар ку байгон 
кодта, уёд имё дуаргёронёй райгъустёй 
тикиси уасун. Фёстёмё фёззилдёй ёма 
ё гъёбесмё ёваст исгёпп кодта еу тикис. 
Ренат уайтёккё базудта ё тикис Маруси, 
ёма ибёл бацийнё ’й.

Маруся Уфай цёрёг Ренати хёдзари 
фёззиндтёй фараст анзей размё. Тикиси 
хецау, Ренати бийнойнаг Фахимё, косуй по-
стласёг поезди вагони хецауёй. Ё лёг дёр 
косуй ё хёццё – постласёгёй. Сё кустмё 
гёсгё дууемей дёр алкёддёр фёуунцё 
надбёл. Уомё гёсгё сё тикисён дёр нё 
адтёй хёдзари уадзён ёма ’й алкёддёр 
сё хёццё ластонцё поезди.

Фал е фёззигон бон, сентябри, еу рей-
си рёстёг сё тикисбёл ёрцудёй ёна-
монд хабар.

– Е адтёй Ульяновски, – дзурдта тики-

си хецау Фахимё. – Поезд цёунмё гъавта. 
Еци рёстёг Маруся вагони дуарёй рагёпп 
кодта ёма перронбёл дёлёмё ниййарц 
ёй. Ренат ма ’й фёстеггёй бёргё сурдта, 
фал ёй нёбал баййафта.

Уёдёй фёстёмё Ренат ёма Фахимё 
алли хатт дёр, сё поезд Ульяновскмё ку 

исхъёртидё, уёд кёсиуонцё перронмё, 
кёд сё тикис ескёцёй фёззиннидё, зёгъ-
гё, фал фёффудёнгъёл уиуонцё. Ёма 
дессаг! Нур сёмё сё тикис дууё анзей 
фёсте фёззиндтёй. Куддёртёй Маруся 
сё хёдзарёмё над базудта ёма 630 ки-
лометри фёццёугёй, Уфай иссирдта ё 
хёдзарё.

Бийнонтёй фиццаг не ’руагёс кодта, 
е сё тикис ёй, ёви нёй, фал ин ё рахес 
къахбёл уорс гъолёнттё ку фёууидтонцё, 
уёд ибёл нёбал дузёрдуг кодтонцё.

Бийнонтё дес кодтонцё, сё тикис Вол-
ги сёрти ба куд ёрбахизтёй, уобёл. Фал 
ёрцудёнцё уёхён гъудимё: сё тикис 
Волги сёрти бахизтёй ёфсёнвёндаги 
хедбёл. Е ба уомёй бёрёг адтёй, ёма 
Маруся ё идард балцёй ку ёрёздахтёй, 
уёдёй нурмё еугуремёй хъёбёрдёр 
тёрсун райдёдта цёугёдёнттё ёма хед-
тёй.


